
ገጽ  6ገጽ  6ገጽ 5ገጽ 5ገጽ  3ገጽ  3ገጽ  2ገጽ  2 ገጽ  11ገጽ  11

ኣስመራ - ወፍሪ ክታበት ጸረ ሕማም ዕቡድ ከልቢ ተኻዪዱ
ኣብ 13 ንኡስ ዞባታት ከተማ ኣስመራ፡ 

ካብ መጀመርያ ወርሒ ለካቲት ክሳብ 
27 መጋቢት 2023 ወፍሪ ክታበት ጸረ 
ሕማም ዕቡድ ከልቢ ተኻዪዱ። 
ነቲ መደብ ንምዕዋት፡ ሚኒስትሪ ሕርሻ 

ዝኣክል መድሃኒትን ሰብ ሞያን ብምቕራቡ፡ 

ዕድመኦም ልዕሊ ሰለስተ ኣዋርሕ ዝዀነ 
ኣስታት 4 ሽሕ ኣኽላባት ከምእተኸትቡ 
ዝሓበረ ኣካያዲ ስራሕ ሕክምና እንስሳ 
ቪላጆ ኣቶ ዓንደመስቀል ፍቓዱ፡ ነፍሲ-
ወከፍ ዝኽተብ ከልቢ ወረቐት ምስክርን 
መለለዪ ቊጽሪን ከምዝወሃቦ ገሊጹ።  

ሕማም ዕቡድ ከልቢ፡ ካብ እንስሳ ናብ 
ሰብ ዝመሓላለፍ ንመትንታት ሓንጎል 
ዘጥቅዕ ሓደገኛ ምዃኑ ብምሕባር፡ 
ዝተጠርጠሩ ኣኽላባት ኣብ ንኡስ ዞባ 
ዕዳጋ-ሓሙስ ኣብ ዝርከብ መወሸቢ ቦታ 
ካብ 10 ክሳብ 45 መዓልታት መርመራ 
ከምዘካይደሎም፣ በቲ ሕማም ተለኺፎ 
ምስ ዝጸንሑ ድማ ከምዝውገዱ ኣብሪሁ።
ኣቶ ዓንደመስቀል ኣስዒቡ፡ ቈልዑ 

ብዘይውሑስ ኣገባብ ዘዕብይዎም 
ኣኽላባት ካብ ጥቕሞም ጉድኣቶም 
ስለዝበዝሕ፡ ወለዲ ብክንክን ዝዓብዩሉን 
ግቡእ ምክትታል ዝረኽቡሉን ባይታ 
ክፈጥሩ ተማሕጺኑ።
ዝውንንዎም ኣኽላባት ዘኽተቡ ስድራ-

ቤታት ድማ፡ ክሳብ ሞት ዘብጽሕ ጥዕናዊ 
ሳዕቤናት ሕማም ዕቡድ ከልቢ ንምግታእ፡ 
ዝውጠኑ መደባት ክታበት ንምዕዋት 
ከምዝነጥፉ ገሊጾም።
ኣብ ዓለም፡ ብሰንኪ መንከስቲ ሕማም 

ዕቡድ ከልቢ፡ ዓመታዊ ኣስታት 50 ሽሕ 
ሰባት ከምዝሞቱ፡ ጸብጻባት የነጽሩ።

ዒራቕ፡ 20 ዓመት ድሕሪ ወራርዒራቕ፡ 20 ዓመት ድሕሪ ወራር ጥዕና ሽማግለታት ዝምርምር ጥዕና ሽማግለታት ዝምርምር 
ኣርተፊሻላዊ . . .ኣርተፊሻላዊ . . .

ዓይንን ብርክንዓይንን ብርክን

ኣብነታዊት ኣብነታዊት 
ሓረስታይ  ሓረስታይ  
. . .. . .

ሃገራዊ ውድድር ትራክን ፊልድን ሃገራዊ ውድድር ትራክን ፊልድን 
ኣትሌቲክስ ትሕቲ . . .ኣትሌቲክስ ትሕቲ . . .

ኣብ ኡጋንዳ፡ ውዳቤታት ኤርትራውያን ደቂኣንስትዮ ይሕይል

ኣብ ኡጋንዳ ዝነብራ ኤርትራውያን 
ደቂ ኣንስትዮ ውዳቤአን ብምሕያል 
ኣበርክቶአን ኣብ ምዕዋት መደባት 
ልምዓት ከምዘሐይላ ኣረጋጊጸን።
ንሳተን ነዚ ዝገለጻ፡ ኣምባሳደር ኤርትራ 

ኣብ ኡጋንዳ ኣቶ መሓመድ ሱሌማን፡ 
ብ28 መጋቢት ኣብ ካምፓላ ኣብ 
ዝገበረለን ሰሚናር’ዩ።
ንህልው ኩነታት ሃገር፡ መደባት 

ልምዓትን ኩነታት ኤርትራውያን ነበርቲ 
ኡጋንዳን ኣመልኪቱ ሰፊሕ መብርሂ 
ዝሃበ ኣምባሳደር መሓመድ፡ ኤርትራ 
- ሳላ ጽንዓት ህዝባን መሪሕነታን 
ጅግንነት ሓይልታት ምክልኻላን ንኹሉ 
ብድሆታት ሰጊራ ኣብ ዝሓሸ 
መድረኽ ከምእትርከብ ብምግላጽ፡ 
ሰብኣውን ማላውን ዓቕምታት ምኽታት 
ከምዘድሊ ገሊጹ።

ተሳተፍቲ ንዝተዋህበን እዋናዊ ሓበሬታ 
ብምምስጋን፡ ውዳበ ደቂኣንስትዮ 
ኣቓልቦ ተዋሂቡ ክስራሓሉ ብምልባው፡ 
ንንጥፈታተን ዘማእዝንን ዘሐይልን 
መምርሒ ኣጽዲቐንን ግዝያዊት ኣካያዲት 
ኣካልን መሪጸን።
ብኻልእ ወገን፡ ጨንፈር ሃማደኤ ኣብ 

ኦስትሪያ ብ26 መጋቢት ኣብ ቭየና ኣብ 
ዘቃነዖ ዋዕላ፡ ኣካያዲት ኣካል ተመሪጻን 
ንዝመጽእ ክልተ ዓመታት ዘገልግል 
መደባት ስራሕ ወጺኡን።
ኣብ 2004 ዝተመስረተ ጨንፈር 

ሃማደኤ ኣብ ኦስትሪያ፡ ኣብ ምውዳብ 
ኤርትራውያን ደቂኣንስትዮን ሃገራዊ 

መደባትን ኣስተዋጽኦ ክገብር ምጽንሑ፡ 
ካብ’ቲ ቦታ ዝበጽሓና ሓበሬታ ኣፍሊጡ።
እዚ ከም’ዚ’ሉ እንከሎ፡ ብቤት-ጽሕፈት 

ህዝባውን ኮማውን ጉዳያት ኣብ ጀርመን 
ዝተወደበ ሰሚናራት፡ ብ18ን 26ን 
መጋቢት ኣብ ከተማታት ፍራንክፈርትን 
ማንሃይምን ንዝነብሩ መንእሰያት 
ተኻዪዱ። 
ጠቕላሊ ቈንስል ኤርትራ ኣብ ጀርመን 

ኣቶ ክብረኣብ ተኸስተ፡ መንእሰያት 
ንቕሓቶም በሪኹ ነዚ መድረኽ ዝበቅዕ 
ውዳበ ከምዝህልዎም ምግባር ኣገዳስነቱ 
ዕዙዝ ከምዝዀነ ብምጥቃስ፡ መንእሰያት 
- ናይ ራኢ ሰባት ክኾኑ፣ ዘድሊ ሞያን 

ትምህርትን ዓጢቖም ነብሶም ከማዕብሉን 
ተወዳደርቲ ክኾኑን፣ ክብርታት 
ሕብረተሰብ ኤርትራ ከይዘንግዑ ምስ 
ምዕባለ ቴክኖሎጂ ክምርሹ፣ ካብ ትሕቲ 
ሃገራዊ ኣተሓሳስባን ውዳበን ክርሕቑ፣ 
ከምኡ’ውን ኣብ ሃገራዊ መደባት ልምዓት 
ተርኦም ከዕዝዙ ኣዘኻኺሩ።
ሓላፊ ህዝባውን ኮማውን ጉዳያት ኣቶ 

ካሕሳይ ተወልደ ብወገኑ፡ ታሪኽ ህዝቢ 
ኤርትራ - ታሪኽ ብድሆ፡ መኸተን 
ዓወትን ከምዝዀነ ብምጥቃስ፡ እቲ 
ቀንዲ ምስጢር ድማ፡ ልዑል ፖለቲካዊ 
ንቕሓትን ተወፋይነትን መንእሰያት 
ከምዝዀነ ኣስሚሩሉ።
ተሳተፍቲ ኣብ ዝሃብዎ ርእይቶ፡ ከም’ዚ 

ዓይነት ናይ ምብህሃል መድረኻት 
ቀጻልነት ክህልዎ፣ ውዳበ መንእሰያት 
ንምሕያል ከኣ ሃገራውያን ውዳቤታትን 
ዲፕሎማስያውያን ማእከላትን ኣበርቲዐን 
ክሰርሓ ተላብዮም።
ብኻልእ ወገን፡ ኣብ 21 ከታማታት 

ሽወደን ዝርከባ ንኡስ ጨናፍር ሃማደኤ፡ 
8 መጋቢት - ኣህጉራዊ መዓልቲ 
ደቂኣንስትዮ፡ ካብ 4 ክሳብ 25 መጋቢት 
ብዝተፈላለየ መሰናድኦታት ጸንቢለን። 
ኣብ’ቲ ኣብ ስቶክሆልም፡ ኡፕሳላ፡ 

ኤረብሩ፡ ዮቶቦሪ፡ ስካራ/ሊድሾፒንግ፡ የቭለ፡ 
ዮንሾፒንግ/ኦነቢ፡ ኡመዮ፡ ሉንድ፡ ማልሞ፡ 
ሄስለሆልም፡ ስሞላንድ፡ ኤስክልስቱና፡ ፍሌን፡
ሙታላ፡ ኦስተርሹንድ፡ ሸለፍቲዮ፡ ኦቪክ፡ 
ቬስተሮስ፡ ቦርሌንገን ፍሌንን ዝተኻየደ 
ጽንብላት፡ ተሳተፍቲ ውዳቤአን ብምሕያል 
ኣበርክቶአን ከምዘዕዝዛ ኣረጋጊጸን።

ሰልዓ - ኣቦ-መንበር ሃማመተኤ ሰሚናር ኣካዪዱ
ኣቦ-መንበር ሃማመተኤ ኣቶ ሳልሕ 

ኣሕመዲን፡ መረዳእታ መንእሰያት ኣብ 
እዋናዊ ኩነታት ክብ ንምባል፡ ኣብ ዞባ ጋሽ-
ባርካ - ንኡስ ዞባ ሰልዓ ሰሚናር ኣካዪዱ።
ኣብ’ቲ ልዕሊ 300 መንእሰያት 

ዝተሳተፍዎ ሰሚናር፡ ኣቶ ሳልሕ፡ ኣብ 
እዋናዊ መድረኽን ተራ መንእሰያት 
ኣብ ልምዓታዊ መደባትን ሰፊሕ መብርሂ 
ሂቡ። 
ኣቶ ሳልሕ፡ መንእሰያት ውዳቤታቶም 

ኣደልዲሎም፡ ኣብ ከባቢኦም ንዘሎ ዕድላት 
ትምህርትን ሞያን ብግቡእ ተጠቒሞም 
ነብሶም ከማዕብሉን ኣብ ከባቢኦም እወታዊ 
ጽልዋ ንምፍጣር ኣበርቲዖም ክሰርሑን 
ኣተሓሳሲቡ።
እዚ ከም’ዚ’ሉ እንከሎ፡ ሓላፊ ውዳበን 

ፖለቲካን ሃማመተኤ ዞባ ጋሽ-ባርካ ኣቶ 
ማርቆስ ግርማጼን፡ ኣብ ተኾምቢያ - ንኡስ 
ዞባ ላዕላይ-ጋሽ ንተመሃሮ ማእከላይን 
ካልኣይን ደረጃ፡ ኣብ ዕድላት ትምህርትን 
መንእሰያትን ዘተኰረ ሰሚናር ኣካዪዱ።
ብዘይካ’ዚ፡ ኣብ ንኡስ ዞባ ኣቑርደት - 

ምምሕዳራት ከባቢ ኢንገርነን ዓደርደን፡ 
ኣፍልጦን ንቕሓትን ተመሃሮ ኣብ መዳያት 
ጥዕናን ሕግን ዘዕብዩ፡ ብሃማመተኤ ናይቲ 
ንኡስ ዞባ ዝተወደበ ኣስተምህሮታት 
ተዋሂቡ።
ብኻልእ ወገን፡ ኣብ ንኡስ ዞባ ላዕላይ-

ጋሽ - ቀዳማይ ጉባኤ ውዳበ ሲቪል 
ሰራሕተኛታት መንእሰያት ክካየድ እንከሎ፡ 
ኣብ ንኡስ ዞባ ኣቑርደት’ውን 6ይ ጉባኤ 
ብምክያድ ኣካያዲት ኣካል ተመሪጻ።

ኮማዊ ሆስፒታል ጎልጅ ኣገልግሎታ ተስፍሕ
ማእከል ጥዕና ጎልጅ ደረጃኣ ናብ ኮማዊ 

ሆስፒታል ብምዕባያ፡ ክትህቦ ዝጸንሐት 
ኣገልግሎት ከምዝሰፍሐን ከምእተመሓየሸን 
ተሓቢሩ።
መዲካል ዳይረክተር ናይ’ቲ ኮማዊ 

ሆስፒታል ዶ/ር መርሃዊ ክፍሎም፡ እቲ 
ለውጢ ምስ ዝተኣታተወ ሓደስቲ 
መሳርሒታትን ሰብ ሞያ ጥዕናን ዝተተሓሓዘ 
ምዃኑ ብምጥቃስ፡ ኣብ ርእሲ’ቲ ክወሃብ 
ዝጸንሐ ስሩዕ ኣገልግሎት፡ ተወሰኽቲ 

ኣገልግሎታት ተኣታትዮም ከምዘለዉ 
ኣብሪሁ።
ዶ/ር መርሃዊ ወሲኹ፡ ኣገልግሎታት 

ልግሲ ደም፡ መጥባሕቲ ንነፍሰ-ጾራትን 
ኣቕርቦት ኦክሲጅንን ንምጅማር ዘኽእል 
ቅድመ ምድላዋት ተገይሩ ከምዘሎ’ውን 
ገሊጹ።
ኣብ መወዳእታ ድማ፡ ምስ ዝተገብረ 

ምምሕያሽ ዝመጣጠን ክፍልታት ክውሰኽን 
ሕጽረት ጸዓት ክሕሰበሉን ኣዘኻኺሩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ዒራቕ፡ 20 ዓመት ድሕሪ ወራር
19 መጋቢት 2003 ዓ.ም. ወጋሕታ፡ ልክዕ 

ሰዓት 4፡45፡ ክልተ ድምጺ-ኣልቦ ነፈርቲ 
ሕቡራት መንግስታት ኣመሪካ፡ ንኽሊ 
ሰማያት ዒራቕ ጥሒሰን ብምእታው፡ ኣብ 
ከተማ ባቕዳድ ንዝርከብ ቤተ-መንግስቲ 
200 ፓውንድ ዝኽብደቱ ኣዕነውቲ 
ቦምባታት ኣዝነባሉ። እዚ ቦምባታት’ዚ ኣብ 
ባይታ ወዲቑ ምስ ተፈንጀረ፡ ብማይክሮ 
ካልኢት ኣብ ዝቑጸር ግዜ፡ እተን ኣብ ባሕሪ 
ኣብ ተጠንቀቕ ዝጸንሓ መራኽብ ውግእን 
ኣብ መሬት ተተኺሉ ዝነበረ ሚሳይላትን 
ነታ ውቅብቲ፡ ስልምትን ታሪኻዊትን ከተማ 
ባቕዳድ ብትክን ዒግታን ኣጸልመታኣ። 
 ቅድሚ 20 ዓመት ኣመሪካን መሻርኽታን 

ኣብ ልዕሊ ዒራቕ ወራር ከበግሳ እንከለዋ፡ 
ቀንዲ ምኽንያት ተባሂሉ ንማሕበረሰብ 
ዓለም ዝተነግሮ፡ “ህላወ ኣጽናቲ ኣጽዋር 
ኣብታ ሃገር፡ ብስለያዊ ሓበሬታ ኣረጋጊጽና” 
ዝብል እዩ ነይሩ። ፕረዚደንት ጆርጅ ቡሽ፡ 
ብ12 መስከረም 2002፡ ናብ ሓፈሻዊ ባይቶ 
ውድብ ሕቡራት ሃገራት ዘቕረቦ ክሲታት 
እዚ ዝስዕብ ነበረ፦
• ዒራቕ፡ ኑክለሳዊ ኣጽዋር ንምፍራይ፡ 

ናይ ኑክለስ መሃንድሳትን ሊቃውንቲን 
ብገንዘብ ዓሲባ ትሰርሕ ኣላ።
• ኑክለሳዊ ኣጽዋር ንምፍራይ ዘኽእላ 

ትሕተ-ቅርጺ ድሮ ኣዋዲዳን ወኒናን ኣላ።
• ዩራኒዮም ንምፍራይ ዘኽእላ 

ሻምብቆታት ኣለሚኒዮም ካብ ዝተፈላለያ 
ሃገራት ምእንቲ ክትገዝእ፡ ሚልዮናት ዶላር 
መዲባ ኣብ ስራሕ ተጸሚዳ ትርከብ።
• ነዚ ኵሉ’ዚ እንተረኺባ፡ ኣብ ውሽጢ 

ዓመት ኑክለሳዊ ኣጽዋር ክትውንን ትኽእል 
እያ።
• ዒራቕ ወናኒት ኬሚካዊን ስነ-ህይወታዊን 

(ባዮሎጂያዊን) ኣጽዋር ስለዝኾነት፡ ኣመሪካ 
ነዚ ብስቕታ ኣይክትሓልፎን እያ።
 ቀዳማይ ሚኒስተር ብርጣንያ ዝነበረ 

ቶኒ ብሌር እውን፡ ድሕሪ ክልተ ሰሙን 
ብ24 መስከረም 2002፡ ንክሲ ጆርጅ ቡሽ 
ከንበድብዶ ተሰምዐ። ቶኒ ብሌር፡ ዒራቕ 
ንዘለዋ ኬሚካዊ ኣጽዋር ኣብ ውሽጢ 45 
ደቓይቕ ኣብ ጥቕሚ ከተውዕሎ ዓቕምን 
ብቕዓትን ኣጥርያ ከም ዘላ ‘ትካላት ስለያ 
ብሪጣንያ ሓበሬታ ሂቦምኒ’ ክብል ነቲ ቡሽ 
ዘቕረቦ ናይ ሓሶት ክሲ ዝያዳ ኣዳመቖ። 
 ነዚ መግለጺታት’ዚ “ሳዳም ኣብ ልዕሊ 

ህዝቢ ‘ሺዓ’ ባይሎጂያዊን ኬሚካዊን 
ኣጽዋር ክጥቀም ይኽእል’ዩ” ዝብል 
ስግኣት ማሕበረሰብ ዓለም ዘዕርግ ናይ 
ማዕከናት ዜና ምዕራብ ትንታነታት እውን 
ተወሰኾ።
 ክሲታት ኣመሪካን መሻርኽታን ኣብ 

ግዜኡ ብዙሓት ኣሚኖሞ እዮም። ኣብቲ 
ዞባን ኣብ ዓለማዊ ጸጥታን ክፈጥሮ ዝኽእል 
ሓደጋ ንምውጋድ ድማ፡ ነቲ ስጉምቲ 
ዝደገፉዎ ውሑዳት ኣይነበሩን። ድሒሩ 
ግን፡ እቲ “ስለያዊ ሓበሬታ” ግጉይ ምንባሩ 
ተፈሊጡ ጥራይ ዘይኮነ፡ ባዕሎም ሰበ-
ስልጣን ኣመሪካ እውን ነቲ ቅድሚ ወራር 
ዘቕረብዎ ክሲታት ዘእምን መርትዖ ወይ 
ጭብጢ ክረኽቡ ከምዘይክኣሉ ክእመኑ 
ኣይሓነኹን። ዒራቕ ኣይኮነንዶ ኑክለሳዊ፡ 
ኬሚካዊን ባይሎጂያዊን ኣጽዋር ክትውንን፡ 
ከምኡ ዓይነት ኣጽዋር ንምምዕባልን 
ምውናንን ኣብ ሓሳባን መደባን እውን 
ከምዘይነበረ ህዝቢ ዓለም ምስ ፈለጠ፡ እቲ 
ዝተሰንዐ ሓሶትን ቅድሚ ወራር ዝተገብረ 
ዳንኬራን ኣስደሚሙዎ እዩ። ነቲ “ዒራቕ 
ምስ ኣል-ቃዒዳ ስጡም ርክብ ኣለዋ፡” 
ተባሂሉ ዝቐርብ ዝነበረ ውንጀላ እውን 
እንተኾነ፡ ኣብ ሃገራዊ ድሕነት ኣመሪካ 
ፍሉይ ኣማኻሪ ኮይኑ ዝሰርሕ ዝነበረ ጃክ 
ሱልቫኒ፡ ኣብቲ እዋን’ቲ ጸሓፊት ክፍሊ 
ጉዳያት ወጻኢ ኣመሪካ ንዝነበረት ሂላሪ 
ክሊንተን ኣብ ዝሃቦ ቃል፡ እቲ ኣብ ልዕሊ 
ዒራቕ ዝቐረበ ክሲታት ብምሉኡ ዝተሰንዐ 
ሓሶት ከምዝዀነ ኣረጋጊጹላ እዩ። ድሕሪ 
ማይ ኣብ በዓቲ እሞ፡ እንታይ ትርጉም 
ኣለዎ? 
 ኣብ 2003 መንግስታት ኣመሪካን 

ብሪጣንያን ወራር ድሕሪ ምውልዖም፡ ኣብ 

ውሽጢ 15 መዓልታት ብደብዳብ ነፈርቲ 
ውግእ ልዕሊ 15 ሽሕ ዒራቓውያን 
ከምዝተቐትሉ ይፍለጥ። ብሓርፋፍ 
ገምጋም፡ እቲ ኲናት ክሳብ ዘብቀዓሉ 
እዋን፡ ልዕሊ ሓደ ሚልዮን ዒራቓውያን 
ከምዝተቐዝፉ ድማ ጸብጻባት ይሕብሩ። 
 ከም ውጽኢት ናይዚ ደይ መደይ ኢልካ 

ንማሕበረሰብ ዓለም ብምግጋይ ዝተፈጸመ 
ቅሉዕ ወራር፡ እታ ኣፍላጋት ኢፍራጢስን 
ጢግሪስን ዝውሕዙላ፡ ሕመረት ስልጣነ 
ኣህዛብ ሞሶፖታምያ፡ ባቢሎን፡ ኣሶርን 
ኣካዲያን ዝነበረት፡ እታ ተኸተልቲ 
እምነታት ክርስትናን ምስልምናን ብፍቕርን 
ስኒትን ንዘመናት ዝተነባበሩላ፡ እታ መበቆል 
ሕርሻ፡ ጽሑፍ፡ ቁጽሪ፡ ዓውደ-ኣዋርሕ፡ 
ኣስትሮሎጂ፡ ሕክምና፡ ጥበባት ሕግን ስነ-
ሰብን ዝነበረት ዒራቕ፡ እታ ኣብ ዘመናዊ 
ታሪኻ እውን ሳላ ባህርያዊ ጸጋኣ (ሃብቲ 
ነዳዲ) ድሓን ቁጠባዊ ምዕባለ ካብ ዘመዘገባ 
ሃገራት ሓንቲ ዝነበረት ዒራቕ፡ ድሕሪ’ቲ 
ወራር ውድቕቲ ሃገር ኮይና መጫጭሕን 
መዐንደርን ግብረ-ሽበራውያንን ሸፋቱን 
ኮይና፡ ንደቀ-ባት ሲኦል ኮይናቶም ትርከብ። 
ን20 ዓመታት ካብዚ በሰላ’ዚ ከይተገላገለት 
ድማ፡ ዝሓለፈ 19 መጋቢት 2023፡ ነቶም 
ኣብቲ ኲናት ዝሃለቑን ዝሰንከሉን ደቃ 
ዘኪራቶም ውዒላ። 
 ዒራቓዊ ካሚል ጆኣሲሞ መሓመድ፡ 

ንኒዮርክ ታይምስ ኣብ ዝሃቦ ቃል፡ “ኣብቲ 
ኣነ ዝሰርሓሉ መካነ-መቓብር ፋሉጃ፡ 
ዕለታዊ እናመጹ ዝበኽዩን ዝቝዝሙን 
ዝነበሩ ዜጋታትና ብዝሖም ክትግምቶ 
ኣይትኽእልን ኢኻ። ነፍሲ-ወከፍ ስድራ 
ክልተ እንተወሓደ ከኣ ሓደ ሰብ ዘይሞታ 
ትከሰስ! እቶም ደሞክራሲ ኣለና ኢሎም 
ዝመጽኡና፡ እዚ ጉንዖ እዚ እዮም 
ጐኒዖምና። ካልእ ዝረባሕናዮ የሎን” ክብል 
ገሊጹ። ኣሊሳ ጃይ ሩቢን ዝተባህለት 
ካልእ ዒራቓዊት ከኣ፡ “ቅድሚ ኲናት 
ኣብ ከተማ ፋሉጃ ዝዓበየ ሜዳ ኩዕሶ 
እግሪ ዝነበረ ስታድዩም፡ ሎሚ ናብ መካነ-
መቓብር ተቐዪሩ ክትርእዮ መዓንጣ 
ከብድኻ ዝቐርጽ’ዩ” ትብል። 
 ዒራቕ በቲ ወራር ምሉእ ብምሉእ ዓንያ 

እያ። ናይ ነዳዲ ዒላታታ፡ ታሪኻውያን 
ትካላታ፡ ኣብያተ-መዘክራ፡ መሳጊዳታ 
ከይተረፈ ኩሉ ተዘሪፉ ጥርሓ’ያ ተሪፋ። 
ልዕሊ ሓደ ሚልዮን ዝግመት ህዝባ 
ብሰንኪ እቲ ኲናት ተቐዚፉ። ኣመሪካን 
ብሪጣንያን፡ ዒራቓውያን ሃገሮም ገዲፎም 
ንኽስደዱ ኣቐዲመን ናይ ፍልሰት መትረብ 
ኣዳልየን ነበራ። ንሰላምን ርግኣትን ዒራቕ 
ብቀቢላዊ ኣተሓሳስባ ከም ዝሕመስን ኣብ 
ወጥሪ ከም ዝኣቱን ገይረን ተቲዐንኦ 
ስለዝነበራ ከኣ፡ ሚልዮናት ተፈናቒሎም 
መረበቶም ሓዲጎም ናብ ፈቐዶ ሃገራት 
ተሰዲዶም። ዒራቕ ሰላም-ኣልቦ ሃገር 
ኮይና ተሪፋ። ሎሚ ኣብ ዒራቕ፡ ብሰላም 
ወጺኻ ብሰላም ዘይትምለሰሉ፡ ፋሉልነት 
ዝዓብለለሉ፡ ግብረ-ሽበራ ዘስፋሕፍሓሉ፡ 
ማሕበራዊ ኣገልግሎታት ዘይሕሰበሉ፡ 
ቀረብ ኤሌክትሪክ ይኹን ከም ቃሕታኻ 
ዝስተ ማይ ዛንታ ዝኾነሉ፡ 75% ካብ 
ዜጋታታ ብሽቕለት-ኣልቦነት ዝሳቐዩሉ 

ኣዝዩ ሕማቕ ኵነታት’ዩ ዘሎ። ዒራቕ፡ 
ልዕሊ 50% ካብ ህዝባ መንእሰያት እዮም። 
ብሰንኪ’ዚ ዝተጠቕሰ ጸገማት ድማ፡ ኣብ 
ዘይተደለየ ሕማቕ ተግባራት ክዋፈሩ 
ተገዲዶም ኣለዉ። 
 ኣመሪካ፡ ብመንገዲ ዒራቕ ኣቢላ 

ንኢራን ንምቁጽጻርን ንምብትታንን እውን፡ 
ብዝለዓለ ደረጃ ክትነጥፈሉ ዝጸንሐት 
ጕዳይ እዩ። ነዚ ክትፍጽም እንተዀይና 
ግን፡ እትኸፍሎ ከቢድ ዋጋ ከምዘሎ 
ኣይሰሓተቶን። 
 ኣብ ዝሓለፈ 20 ዓመታት ኣመሪካን 

ብሪጣንያን ኣብ ልዕሊ ዒራቕ ዝወሰድኦ 
ወተሃደራዊ ስጉምቲ ይኹን፡ ኣብ ልዕሊ 
ንጹሃን ዜጋታት ዒራቕ ዝፈጸምኦ መግለጺ 
ዘይብሉ ኢ-ሰብኣዊ ተግባራት፡ እተን 
ብሰብኣዊ መሰላት ንግደስን ንጣበቕን ኢና 
ዝብላ ውድባት፡ ኣብ ልዕሊ ህዝብን 
መንግስትን ዒራቕ ዘውረዶ ኣደራዕ 
ብምርኣይ ‘ዓገብ!’ ክብላ ኣይተሰምዓን። 
ንዕኡ ዘቃልዕ ዝኾነ ይኹን ጸብጻብ 
ወይ ጽሑፍ’ውን ኣየቕረባን። ኣብ 
ልዕሊ መንግስታት ኣመሪካ፡ ብሪጣንያን 
መሻርኽተንን ዝመስረትኦ ዝዀነ ክሲ’ውን 
የለን። ስለምንታይ? 
 ኣመሪካን ብሪጣንያን፡ ካብ ዒራቕ 

ክሳብ 5 ትሪሊዮን ዶላር ዝዋጋኡ ነዳዲን 
ወርቅን ነናብ ሃገረን ጓሪተን እየን። እዘን 
‘ተጣበቕቲ ሰብኣዊ መሰላት ኢና’ ዝብላ 
ይኹና ናይ ሕጊ ትካላት፡ “ኣይፋልኩምን! 
ደሞክራሲያዊያን ኢና እናበልኩም 
ስለምንታይ ኣብ ስርቂ ጸጋታት ህዝቢ 
ዒራቕ ተዋፊርኩም?” ክብላ ኣይከኣላን። 
ስለምንታይ?
 ኣመሪካን ብሪጣንያን፡ ደድሕሪ’ቲ 

ወራር ኣብ ከተማታት ዒራቕ ኣብ 
ዝደኮነኦ ኣብያተ-ማእሰርቲ እንታይ በደል 
ዘይተፈጸመ! ኣብ እዋኑ ኵሉ ኣሳእል 
እሱራት ተዘርጊሑ እዩ። ንዒራቓውያን 
ወተሃደራት ዕርቃኖም ወጺኦም ኣብ 
ቅድሚ ስድራ-ቤቶም ክግረፉ፡ ኣብ 
ንሓድሕዶም ግብረ-ሰዶም ክፍጽሙ 
ክግደዱ፡ ዘይተቐብረ ሬሳታት ናብ ቤት-
ማእሰርቲ እናምጽኡ ኮነ ኢሎም ኣብ ርእሲ-
ርእሲ ብምጽፍጻፍ ብኣኽላባት ከም ዝብላዕ 
ክገብሩ፡ ንእሱራት ዕርቃኖም ብምውጻእ 
ብገመድ ኣሲሮም ከም ኣቕሓ ጐቲቶም 
ከሳቕዪዎም ከለዉ፡ እተን ብሰብኣዊ 
መሰላት ንግደስን ንጣበቕን ኢና ዝብላ 
ውድባት፡ ነዚ ጽዩፍ ተግባራት ኣመሪካን 
መሻርኽታን ኣይኮነንኦን። ስለምንታይ? 
 እዚ ኵሉ ንህዝቢ ዓለም ዘስደመመ ጽዩፍ 

ተግባራት፡ መርኣያ ኣርዮሳዊ ተግባራት 
እዩ ነይሩ። ቅድሚ 20 ዓመት ዓለምና 
ትቕየደሉ ሕጊ ዘይነበራ ክሳብ ዝመስል፡ 
እተን ኣብ ትሕቲ ውድብ ሕቡራት 
ሃገራት ተመዝጊበን ብጉዳይ መሰል ህዝቢ፡ 
ሰብኣዊ ክብረት፡ ምጽናት ደቂ-ሰባት፡ 
ወ.ዘ.ተ. ንግደስ ኢና ዝብላ ይኹና፡ ኣብ 
ዝተፈላለየ ሃይማኖታዊ ትካላት ዝነጥፋ 
ማሕበራት ግብረ-ሰናይ ተቓውሞአን 
ንምስማዕ ብጩቕ ኣይበላን። 
  እቲ ኣዝዩ ዘሕዝን፡ መራኽብ ሓይሊ 

ባሕሪ ኣመሪካ ኣብ ልዕሊ ተቐማጦ ፋሉጃ 
ብዘካየድኦ መጥቃዕቲ ዩራኒየምን ጻዕዳ 
ፎስፎረስን ኣሽሓት ህጻናት ምቕዛፎም 
እዩ። በሰላ ናይቲ መጥቃዕቲ ክሳብ ሕጂ 
ኣይሓወየን ዘሎ። ከም መንሽሮ፡ ሉኬሚያ፡ 
ሕማም ጸላም ከብዲ፡ ሕማማት ሳንቡእ፡ 
ሕማማት ኮላሊትን ካልእን ክሳብ ሕጂ 
ይቕጽል ኣሎ። ሎሚ ኣብ ዒራቕ፡ ካብ 
100,000 ሰባት እቶም 1,600 ግዳያት 
መንሽሮ ዝዀኑሉ ኵነታት’ዩ ተፈጢሩ 
ዘሎ። ነዚ ሓደጋ’ዚ ዝያዳ ዘጋድድ ዘሎ፡ 
እቲ ክሳብ 440,000 ኪሎ-ግራም ዝዓቐኑ 
ኣብ ዝተፈላለየ ቦታታት ዝተዘርገሐ ፈሳሲ 

ጸርጊ ዩራኒየምን ሜርኩሪን፡ ብኣማኢት 
ኣሽሓት ኩንታል ዝምዘን ሓጻውን 
ዝተመረዛን ዝዓነዋን ታንክታት፡ መዳፍዕን 
ወተሃደራውያን ማካይንን ካልእ ተመሳሳሊ 
ኣጽዋርን ገና ተደርብዩ ምህላዉ እዩ። ሎሚ 
ኣብታ ዝዓበየት ዒራቓዊት ከተማ ፋሉጃ 
ዝነብር ሰብ፡ ልዕሊ ዝዀነ ካልእ ሕማም 
ብመንሽሮ ተጠቒዑ እዩ ዝመውት።  
 ኣብ ፋሉጃ ሎሚ ጥዑይ ቈልዓ 

ምውላድ ሕልሚ ኮይኑ’ሎ። ክልተ ርእሲ፡ 
ሸሞንተ መሓውር፡ ሓደ ዓይኒ ኣብ ግንባር፡ 
ቅርጺ-ኣልቦ ገጽ፡ ዝተጠዋወየ መሓውር፡ 
ወዘተ. ምውላድ ልሙድ ተርእዮ 
ይኸውን ኣሎ። ብመሰረት ውዕል ጀነቫ 
ዓንቀጽ 35 ቁጽሪ 1/1977፡ እዚ ኣብ ልዕሊ 
ዒራቕ ዝተፈጸመ ውጉዝ ኣጽዋር ዘስዓቦ 
ጉድኣት፡ ዛጊት ዘበገሶ ዝዀነ ሕቶ የሎን። 
ዒራቓውያን ሓካይም፡ ነቲ ኣብ ህዝቦም 
ዘጋጥም ዘሎ ዘይንቡር ጥዕናዊ ጸገማት 
ንምግላጽ ዘኽእሎም ቃላት ስኢኖም ከም 
ዝሽገሩ ይሕብሩ።
 ብሰንኪ ኣመሪካን መሻርኽታን ኣብ 

ልዕሊ ዒራቕ ዝተጠቕማሉ ውጉዝ ኣጽዋር 
ዘስዓቦ ኣከባቢያዊ ብከላ፡ ሞት ህጻናት’ታ 
ሃገር ዕለታዊ ተርእዮ ኮይኑ ኣሎ። ኣብታ 
ሃገር ፖለቲካዊ ሕንፍሽፍሽ፡ ግብረ-ሽበራዊ 
ንጥፈታት፡ መቕተልትን ስርቅን መግትኢ 
ተሳኢኑዎ ኣሎ።
 ኣመሪካ ንዳግመ-ህንጸት ዒራቕ ካብ 

ዝተበገሰ ፕሮጀክትታት ጥራይ፡ 50 
ቢልዮን ዶላር መኽሰብ ግሒጣን ንዅለን 
ትካላት’ታ ሃገር ምዕራባውያን ኣወፈርቲ 
ከም ዝግልገሉለን ምግባራ ይፍለጥ። እዚ 
ብዝርዝር ዝቐረበ ሓቅታት፡ 20 ዓመት 
ድሕሪ ወራር፡ እቲ ቀንዲ ድርኺት ናይቲ 
ወራር እንታይ ምንባሩ ኣግሂዱ ዘርኢ’ዩ። 
ደሞክራሲ ኣመሪካን መሻርኽታን 
ንዒራቓውያን ሒዙሎም ዝመጸ በረኸት 
የለን። እቲ ዕላማ ንመንግስታት ኣመሪካን 
መሻርኽታን ኵሉ-መዳያዊ ረብሓታተን 
ከውሕሰለን ዝኽእል፡ ከምድሌተን 
ክዝውራኦ ዝኽእላ፡ ኣብቲ ዞባ ብውክልና 
ኲናት ዝጽሕትረለንን ዘካይደለንን 
ዕሱብ መንግስቲ ብምትካል፡ ቁጠባውን 
ፖለቲካውን ረብሓታተን ምውሓስ እዩ 
ነይሩ። ነዚ ንምትግባር ዝተሓንጸጸ ወጥን 
ከኣ፡ መጀመርያ ንዒራቕ ብቦምባታትን 
ሚሳይላትን ደብዲብካ ኢዳ ከም እትህብ 
ምግባር እሞ፡ ብድሕሪኡ ንመራሕታ 
ቀንጺልካ ነታ ሃገር ናብ ሓንቲ ርምስቲ 
ትሕተ-ሃገራዊት ሃገር ብምቕያር ብቐሊሉ 
ትቆጻጸራ ዝብል ምንባሩ፡ ሕጂ ንዅሉ 
ጋህዲ ኮይኑ ኣሎ።

ሰዓት    መደብ

09፡00  ሃገራዊ መዝሙር
09፡02  ኤሮቢክስ
09፡35  ሃሎ ቆልዑ
10፡10  ድራማ
10፡35  ፓኖራማ
11፡00  ለሰ - ስፖርት
12፡30  ዜና (ትግርኛ)
12፡55  ጩራ ጥዕና
13፡30  ዜና (ዓረብ)
13፡50  መልሲ ኣብ መስመር
14፡30  ናትራን
17፡00  መኣዝን ልምዓት
17፡45  ሳይዳ
18፡40  ደረት ቃና
20፡00  ዜና (ትግረ)
20፡15  ሽዕበት  
21፡00  ዜና (ትግርኛ) 
21፡25  TECH IN-SIGHT
22፡00  ዜና (ዓረብ) 
22፡10  መደብ ቆላሕታ
22፡30  ዜና (እንግሊዝ) 

ሎሚ ኣብ ER-TV

ግርማይ በርሀ (ዓሲምባ)

ስየ ነጋሽ

ሕርሻን 
መግብን

* ኣብ ሕርሻ ብኸመይ ኢኺ 
ክትነጥፊ ጀሚርኪ?

- በዓል ቤተይ ብህይወት ከሎ፡ 
ኣብ ሚኒስትሪ ሕርሻ ንኡስ ዞባና፡ 
ማለት ን/ዞባ ዓዲ ቐይሕ እዩ 
ዝሰርሕ ነይሩ። ኣብ ርእሲ ስርሑ 
ኣብ ሓፈሻዊ ስራሕ ሕርሻ ይነጥፍ 
ነይሩ። ቀጺልና ናይ ባዕልና ናይ 
ሕርሻ ዋኒን ንምግባር ተሰማሚዕና። 
ኣብዛ ሕጂ ዘለናያ ቦታ ድማ 
‘ኣሃዱ’ ኢልና ፈሊምና። እዚ ቦታ 
ዘይከምዚ ሕጂ ለሚዕዎ ዘሎ፡ ንሕርሻ 
ዘይምቹእ ኣዝዩ ጨዋም ሓመድ እዩ 
ነይሩ። ካብ ጨዋምነቱ ዝተላዕለ፡ 
ማይ ኣብ ዝረኽበሉ ጨው ንላዕሊ 
ይተፍእ’ሞ፡ እዚ ቦታ ኵሉ ጻዕዳ 
ሻሽ ይመስል ነይሩ። ነዚ ዓይነት 
ቦታ ኢና ድማ ናብ ናይ ሕርሻ ቦታ 
ንምቕያር ምስ በዓል ቤተይ እጅገና 
ሰብሲብና ዝተበገስና። 

* ጻዕርኹም፡ ፍረ-ረኺብኩምሉዶ?

- ዝጸዓረ ናይ ግድን ስለዝዕወት፡ 
እንሆ ኣብዚ እዋን ከመይ ዝበለ 
ዝለምዕ መሬት ኰይኑልና። 
ነዚ ምቕያር ዝገበርናዮ ጻዕሪ 
እንተዀይኑ፡ ኣብ መጀመርታ፡ 
ነቲ ሓመድ ካብ ካልእ ስፍራ 
ሑጻን ካልእ ዓይነት ሓመድን 
እናኣምጻእና፡ ብብዝሒ ባህርያዊ 
ድዅዒ እናገበርና  ከነመሓይሾ 
ክኢልና ጥራይ ዘይኰነ፡ ኣሕምልቲ 
ከም ቁስጣ፡ ካውሎ ካቡቺ፡ 
ካውሎ ፍዮሪ፡ ኮመደረን ቀይሕ 
ሱርን ክነልምዕ ጀሚርና። ሕማቕ 
ኣጋጣሚ ዀይኑ ግና ብዓል ቤተይ 
ብሞት ተፈልዩኒ። እንተዀነ፡ እቲ 
ዕማም ስንና ነኺስና ምስ ደቀይ 
ኰይነ ቀጺለዮ።

* ሕራይ ካብቲ ቐንዲ ትነጥፍሉ 
ዓውዲ ምብዛሕ ዘርኢ ድንሽ’ዩ። 
ኣብ መስከረም 2022 ኣብ 
ዝተገብረ ሃገራዊ ዋዕላ ድንሽ’ውን 
ከም ኣብነታዊት ኣፍራዪት ዘርኢ 
ድንሽ ብምዃን ንሽልማት በቒዕኪ 
ኢኺ። መፍረ ዘርኢ ድንሽ መዓስን 
ብኸመይን ኢኺ ጀሚርክዮ?

- ብዛዕባ ድንሽ ክዛረብ እንተዀይነ፡ 
ኣብ መጀመርታ ካብ ቀለብና 
ዘይሓልፍ ኢና ነፍሪ ነይርና። ቀጺልና 
ግን ሚኒስትሪ ሕርሻ ብዝገበረልና 
ቀረብ ዘርኢ ድንሽ ምምሕያሻት 
ከነርኢ ጀሚርና። በዚ ኣጋጣሚ 
ንሚኒስትሪ ሕርሻ ምስጋናይ ክገልጽ 
እፈቱ።  ብምቕጻል፡ ካብ ዝሓለፈ 
ወቕቲ ተመኲርና፡ ሞያዊ ምኽርን 

ማዕዳን ክኢላታት ተወሲኽዎ ኣብ 
ዘተኣማምን ደረጃ ምርባሕ ዘርኢ 
ድንሽ በቒዕና ማለት’ዩ። ከም 
ውጽኢቱ ድማ ኣብ ናብራይ ዓቢ 
ለውጢ ኣምጺአ፡ ናብ ዝለዓለ ደረጃ 
ልምዓት ንኸቛምት ተተባቢዐ።
 
* ከብቲ ኣብ ምርባሕ’ውን ትነጥፊ 
ኢኺ፡ ኣጀማምራኺ ከመይ እዩ?

- ንኣጀማምራ ምርባሕ ከብቲ 
ብዝምልከት፡ ሚኒስትሪ ሕርሻ 
ብዝሃቡኒ ሓንቲ ላም እየ ጀሚረ። 
እታ ዝተዋህበትኒ ላም መላእ እያ 
ነይራ። ንሳ ወሊዳ ኣብዚ እዋን 
ራብዓይ ርእሳ ኰይና ኣላ። ናይ 
መፍረ ኸብቲ ኸኣ ድርብ ረብሓ 
እዩ ዘሎዎ። ካብ ምህርተን ጸባ፡ 
ካብ ቀልቀለን ከኣ ድዅዒ ይህባና። 
ስለዚ ናይ ከብቲ ረብሓ እዚ ኢልካ 
ዝጥቀስ ኣይኰነን።

* ከም ጌሶ ዝኣመሰሉ ኣትክልቲ’ውን 
ተፍርዪ ኢኺ። ንምንታይ ዕላማ 
ኢኺ ተኺልክዮ?

- ተኽሊ ጌሶ ኣብ መጀመርታ ንሃልኪ 
ገዛ ክዀነኒ ኢለ እየ ተኺለዮ፣ ማለት 
ብዓይኒ ኣታዊ ኣይረኣኽዎን። 
ቀጺለ ግን ውጽኢቱ ምስ ረኣኹዎ፡ 
እቲ ተኽሊ ጽቡቕ ተሰማሚዕዎ። 
ብመንጽር ረብሓ’ውን ጽቡቕ 
ጠለብ ምስ ረኣኹሉ ሓደ ክልተ 
ሚእቲ ዝኸውን ተኽሊ ጌሶ ተኺለ፡ 
ኣብ ዓመት ክልተ ግዜ እናተቐንጠበ 
ምህርቲ እሓፍስ ኣለኹ። ጽቡቕ 
ኣታዊ ድማ ይረኽበሉ። ናይ ዓዲ 
ሰለዝዀነ’ውን ጽቡቕ ተጠላብነት 
ኣሎዎ።

* ኣብ ግራትኪ እተሰላስልዮ 
ሕርሻዊ ንጥፈታት ንኣብነት ከም 
ምቅይያር ዘራእቲ ከመይ ይመስል?

- ብዛዕባ ምቅይያር ዘራእቲ 
እንተዀይኑ፡ ኣብታ ዘላትኒ ግራተይ 
አተግብሮ እየ። ንኣብነት ድንሽ 
ተዘሪኣ ንዝነበረት ግራት ኣብ 
ዝቕጽል ወቕቲ ድማ ዓተር እዘርኣ፣ 
ቀጺለ ድማ ስርናይ እዘርእ፣ ድሕሪኡ 
ድማ ድንሽ ንዘርእ። ኣብዚ ቅድሚ 
ድንሽ ምዝርአይ ግን ጽቡቕ ገይረ 
እድኩዖ ማለት እዩ። ኣብዚ ብሓድሽ 
ድዅዕን ሑጻን ጌርና ነቲ ግራት 
ሓሪስና ንኽልተ ወርሒ ንጸንሕ። 
እዚ ድማ ኣብቲ ግራት ዝጸንሕ 
ከም ጻህያይ ይኹን ካልእ ባልዓት 
ንኽድምሰሱ፡ ድዅዒ ንኽበላላዕን 
ክወሃሃድን ይሕግዝ። ግራት 
ብግቡእ ከይገምጠልካን ምቅይያር 
ዘርኢ ከይገበርካን እንተ ዘሪእካዮ 
ከምቲ ዝድለ ኣይፈርየልካን፣  ዋላ 
ነቲ ግራት’ውን ጽቡቕ ኣይኰነን። 
ስለዚ ምቅይያር ዘራእትን ምግልባጥ 
መሬትን ኣገዳሲ እዩ።

* ተራ ሚኒስትሪ ሕርሻ ኣብ 
ስራሕኪ ከመይ ትገልጽዮ?

- ተራ ሚኒስትሪ ሕርሻ፡ ብሓጺሩ 
ክገልጾ አጸግመኒ እዩ። ካብ ምጅማር 
ኣትሒዞም ብሞያዊ ምኽሪ፡ ምርባሕ 
ከብቲ ንኽጅምር’ውን ምልኦ ዘለዋ 
ላም ሂቦምኒ። ኣብዚ እዋን ተፋርያን 
ተራቢሓን ትርከብ። ከምኡ’ውን 
ኣብ ምቕራብ ምሩጽ ዘርኢ ድንሽን 
ዘርኢ ስርናይን ዝምስገን እዩ። ካብ 
ምቕራብ ዘርኢ ሓሊፎም ድማ ኣብ 
ግዜ ምህርቲ ምእካብን ዕዳጋታት 
ከይንሽገር ድማ ንዘፍረናዮ ድንሽ 
ይዀን ስርናይ ካብ ዘሎ ዕዳጋ 25 
ሚእታዊት ወሲኾም ይዕድጉልና። 
ስለዚ ዕዳጋ ሓሲሩ ኢለ ዝሽገረሉ 
ኣብነት የብለይን። እቲ ዘእተኽዎ 
ምህርቲ ጥርንፍ ኣቢለ አረክቦም። 
እዚ ኸኣ ኣብ ዝመጽእ ወቕቲ 
ተተባቢዐ ንኽቕጽል የተባብዓኒ። 
ኣሕጽር ኣቢለ ሚኒስትሪ ሕርሻ 

ንዓይ ኩሉ ነገረይ እዩ ክብሎ 
ይደፍር፡ ምኽንያቱ ነብሰይ ክኢለ፡ 
ናብራይ ከመሓይሽን ደቀይ 
ከይተሰከፍኩ ከምህርን ከዕብይን 
ሓጊዞሙኒ እዮም።        

* ናይ መጻኢ መደባትኪ ከመይ 
ይመስል?

- መጻኢ መደበይ፡ እዝግሄር 
እንተፈቒድዎ፡ ንመጐዓዓዚ 
ምህርተይ እትኸውን ናይ ጽዕነት 
መኪና ክገብር እሓስብ። ምኽንያቱ 
ምሉእ ብምሉእ ነብሰይ ንምኽኣልን 

ኣብነታዊት ሓረስታይ ወ/ሮ ሮዚና መብራህቶም
ዓምዲ ፍረ-ጻዕሪ ንሎሚ ሓንቲ ጻዕራምን ዕውትትን ሓረስታይ ጓል ኣንስተይቲ ሒዛትልኩም ቀሪባ 
ኣላ። ወ/ሮ ሮዚና መብራህቶም ትብሃል። ኣብ ንኡስ ዞባ ዓዲ ቐይሕ ምምሕዳር ከባቢ ተኾንዳዕ 
ትርከብ። እቲ ንሳ ትነጥፈሉ መደብ፡ ብቐንዱ ነቲ ሚኒስትሪ ሕርሻ ካብ 2013 ጀሚሩ ዘማዕበሎን 
ብልዑል ድርኺት ዝሰርሓሉ ዘሎን ንኡስ፡ ውሁድ ስድራቤታዊ መደብ ሕርሻ ዝምልስ እዩ። ጋዜጠኛ 
ፍናን ተኽለ ዘዳለዎ ትሕዝቶ ጸሚቝና ቀሪብናልኩም ኣሎና፦ ሰናይ ንባብ።

ወ/ሮ ሮዚና መብራህቶም

ኣብ መጓዓዝያ ዘጥፍኦ ወጻኢታትን 
ሃልክታት ንምጉዳል፡ ከምኡ’ውን 
ንዝያዳ ኣሳልጦ፡ ናተይ ዝብላ 
ፍርያተይ ካብን ናብን ዘበጻጽሓላ 
ናይ ጽዕነት መኪና ክገብር እሞ፡ 
ምሉእ መሳለጥያታት ሃልዩኒ 
ፍርያተይ ኣብ ዝደለኹዎ ሰዓትን 
ቦታን ክብጽሕ እብህግ።

* ኣብ መወዳእታ ክትብልዮ 
ትደልዪ ወይ ተመሓላልፍዮ 
መልእኽቲ እንተ’ሎኪ?

- ኣብ መወዳእታ ነተን ከማይ 
ዝኣመሰላ ኣብ ሕርሻ ዝነጥፋ ደቂ 
ኣንስትዮ ተስፋ ብዘይምቑራጽ 
ኣበርቲዐን ክሰርሓ ከም ዘሎወን 
ክላቦ እደሊ።

***
ንምስክርነት በዓል ሞያ ሕርሻ ኣብ 
ን/ዞባ ዓዲ ቐይሕ ዝሓተትናዮ፡ 
ሓ/ቤ/ጽ ሕርሻ ናይቲ ን/ዞባ፡ ኣቶ 
ዮሃንስ ክፍለማርያም፡ ብዛዕባ ወ/ሮ 
ሮዚና መብራህቶም ክገልጽ እንከሎ፡ 
እዚ ወ/ሮ ሮዚና ተዋፊራትሉ ዘላ 
መደብ ንኡስ፡ ውሁድ ስድራቤታዊ 
መደብ ሕርሻ እዩ። ንሳ ድማ ብልክዕ 
ነዚ ዕላማ ዝምልስ ንጥፈታት ኣሎዋ 
ክንብል ንኽእል። ንሓፈሻዊ ምህርታ 
ብዝምልከት ድማ ኣብ ምፍራይ 
ዘርኢ ድንሽ ካብ ሄክታር 341 
ኩንታል እናኣእተወት ከምኡ’ውን 
ስርናይ፡ ኣትክልቲ ከም ጌሶ፡ መፍረ 
ንህቢ፡ ምርባሕ ናይ ጸባ ኸብትን 
ከም እተፍርይ፡ ብሓጺሩ ወ/ሮ 
ሮዚና ሓንቲ ካብተን ዕዉታትን 
ኣብነታውያንን ሓረስቶት ደቂ 
ኣንስትዮ ናይቲ ንኡስ ዞባ ምዃና 
ይምስክር።

***

ምድላው ሪኮታ/ ጅብና ኣብ ቤትናንቐደ
ም በሉ

!

ዘድልዩና ጥረ ነገራት
- 2 ሊትሮ ብራሕ
- 125 ሚሊ ሊትር ወይ ርብዒ 
ሊትሮ ጸባ
- ዓለባ ወይ ፋሻ ንመዝቆቒ

ኣገባብ ኣደላልዋ
- ነቲ ብራሕን ጸባን ኣብ ድስቲ 
ገልቢጥና ኣብ ልዝብ ዝበለ ሓዊ 
ንስኽትቶ።
- ክሳዕ ክፈልሕ ዝቐርብ ወይ እኩብ ፍታግ ጅብና ካብቲ ብራሕ ክፍለ 
ክሳዕ ዝጅምር ነኹሶ
- ጣዕሚ ናይቲ ደሊናዮ ዘሎና ውጽኢት ስለ ዝቕይር፡ ኣዚና ከነፍልሖ 
ኣይግባእን
- ቀጺልና እኩብ ፍታግ ጅብና ካብ ብራሕ ከም ዝተፈልየ ምስ 
ኣረጋገጽና ድስትና ነውርዶ
- ኣብ ዕሙቕ ዝበለ መትሓዚ ዘዳለናዮ ዓለባ ወይ ሻሽ ብምግባር ነቲ 
ጅብና ንዞቆ
- ክሳዕ ጽቡቕ ገይሩ ዝዝቆቕ (ሓደ ሰዓት የድልዮ) ንሓድጎ 
- ቀጺልና ነቲ ሪኮታ በቲ ሻሽ ቆጺርና ካብቲ ክዝቆቖ ዝጸንሐ ኣልዒልና 
ኣብ ካልእ መትሓዚ ኣጸቢቑ ንኽዝቆቕ (ን3 ሰዓታት) ንሓድጎ
- ኣብ መወዳእታ ኣብ ዝሑል ቦታ ንዕቅቦ፡ ከም ዘድልየና ድማ ንጥቀመሉ

ምንጪ፦ መወከሲ ጽሑፍ  - By Ursula Ameen 

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብ

ኣማኻሪ፤ ሄሎው! ናብ ሃማመተኤ 
ኣገልግሎት ምኽሪ ብተለፎን 
ደዊልኪ ኣለኺ። መን ክብል? 
ካበይከ ትድውሊ ኣለኺ?

ደዋሊት፤ ፍረወይኒ እብሃል። ካብ 
መንደፈራ እየ ዝድውል ዘለኹ።

ኣማኻሪ፤ ሕራይ ፍረወይኒ እንታይ 
ክሰምዓኪ?

ደዋሊት፤ ብቐዳምነት ነዚ ዕድል 
ዝሃብካኒ አመስግን። እቲ ጉዳይ ድማ 
ብዛዕባ ቸክ ናይ ባንክ እዩ። ብዙሕ 
ኣፍልጦ ስለ ዘይብለይ ሓፈሻዊ 
ምኽሪ ክትህበኒ ስለ ዝደለኹ እየ 
ደዊለ።

ኣማኻሪ፤ ጽቡቕ! ዝኾነ ሰብ 
ሓቲቱ እዩ ዝፈልጥ። ንኽትፈልጢ 
ምብጋስኪ ድማ አድንቐኪ።  

ደወሊት፤ ብዓልቤተይ፡ ንሓደ 
ብስራሕ ዝፈልጦ ሰብ ገንዘብ 
ኣለቂሕዎ ስለ ዝነበረ፡ ካብ ዘለዎ 
ሃገር ደዊሉ ሓደ ሰብ ቅድሚ 
ሕጂ ገንዘብ ዝእውዶ ክረኽበኪ 
እዩ’ሞ ኣብ ቅድሚ መሰኻክር ወይ 
ብጽሑፍ ገንዘብ ተረከብዮ ኢሉኒ። 
ከም ዝበለኒ ድማ ምስ ብዓል ዕዳ 
ተራኺብና። እንተኾነ፡ ኣብ ክንዲ 
ጥረ ገንዘብ ዝህበኒ ብቸክ እየ ዕዳይ 
ዝኸፍሎ ኢሉኒ። ብወገነይ እቲ 
ዝብለኒ ዘሎ ኣከፋፍላ ናይ ቸክ ስለ 
ዘይተረድኣኒ ገለ ብዛዕባ ቸክ ሕጋዊ 
ምኽሪ ክትህበኒ ምደለኹ።

ኣማኻሪ፤ እቲ ዝድለ’ኳ ገንዘብካ 
ምእካብ’ዩ። ብጥረ ገንዘብ ኮይኑ 

ብቸክ ምቕባል እንታይ ስክፍታ ስለ 
ዝፈጠረልኪ ኢኺ ሕጋዊ ምኽሪ 
ደሊኺ?

ደዋሊት፤ ገለ ሰባት ዘይሕጋዊ 
ኣጠቓቕማ ቸክ ፈጺሞም ተባሂሎም 
ኣብ ሕጊ ቀሪቦም ዝተሓተቱ ስለ 
ዝፈልጥ። ኣነ ኣብ ከምዚ ሽግር 
ሰኣን ኣፍልጦይ ምእንቲ ከይኣቱ’ዩ 
እቲ ቀንዲ ስግኣተይ። 

ኣማኻሪ፤ ሓቅኺ ኣለኺ 
ፍረወይኒ። ገለ ሰባት ኣብ ሕሳቦም 
እኹል ዝሽረፍ መጠን ገንዘብ ከም 
ዘይብሎም እናፈለጡ ኣብ ባንክ 
ገንዘብ ከም ዘለዎም ኣምሲሎም ቸክ 
ይህቡኻ’ሞ ኣብ ዘይተደልየ ገበን 
ይኣትዉ። ግዳይ መቕጻዕቲ’ውን 
ይኾኑ። እዚ ግና ነቲ ቸክ 
ዝቖረጸ’ምበር ነቲ ተኸፋሊ ዝወርዶ 
ገበናዊ መቕጻዕቲ ኣይኮነን። ግና 
ከም ምጥንቃቕ ዝመስልዎ ስለ 
ዘየለ፡ ንዝያዳ ኣፍልጦኺ ክሕግዘኪ 
ምእንቲ፡ ብሕቶኺ መሰረት ብዛዕባ 
ቸክ ምስ ሕጊ ኣተኣሳሲረ ሓፈሻዊ 
መብርሂ ክህበኪ። 

ብመሰረት መሰጋገሪ ሕጊ ንግዲ 
ኤርትራ ቸክ ሓደ ካብ ተሸረፍቲ 
ሰነዳት ኮይኑ፡ ኣብ መላእ ሕብረተሰብ 
ብሓፈሻ ኣብቶም ኣብ ዋኒንን ንግዳዊ 
ስርሓትን ብፍላይ ተዋፊሮም ዝርከቡ 
ውልቀሰባትን ንግዳዊ ማሕበራትን 
መንግስታዊ ትካላትን ተዘውቲሩ 
ዝሰርሓሉ ሰነድ እዩ ተባሂሉ ክግለጽ 
ይከኣል። ብሓጺሩ ቸክ ዝመሓላለፍ 
ናይ ገንዘብ ሰነድ’ዩ ተባሂሉ ብሕጽር 
ዝበለ ሕጋዊ ትርጉም ክወሃቦ 

ይኽእል። ንግዳዊ ባንክ ኤርትራ 
ንድንጋገታት ዓንቀጽ 827 ናይ 
መሰጋገሪ ንግዳዊ ሕጊ ኤርትራ፡ 
ካልኦት ድንጋጌታት ናይ ዝቐርበሉ 
ቸክ በዞም ዝስዕቡ ረቛሒታት 
ተቐባልነት የብሉን ብምባል ክነጽጎ 
ይኽእል። ንኣብነት፤

ነታ ቸክ ዘዳለዋ ወይ ካልእ 
ዝተመሓላለፈሉ ሰብ ብድሕሪ’ታ 
ቸክ ክታሙ ከስፍር ይግባእ። እዚ 
እንተ ዘይተማሊኡ ባንክ ነታ ቸክ 
ኣይቅበላን እዩ። ቸክ ቅብልቲ 
ዘይትኾነሎም ገለ ምኽንያታት 
ንምጥቃስ፡ ክታም ወናኒ ሕሳብ ካብቲ 
ንቡር ክታሙ ፍልልይ ምስ ዝርከቦ፡ 
ጌጋ ዕለት እንተ ተጻሒፉ፡ ብፊደልን 
ኣሃዝን ዝተጻሕፈ መጠን ገንዘብ 
ፍልልይ ምስ ዝርከቦ፡ መአርምታ 
ኣብ ዝግበረሉ ግዜ ወናኒ ሕሳብ 
ባዕሉ ኣብቲ ዝተኣረመ ቃል ክታሙ 
ከንብር እንተ ዘይክኢሉ ወዘተ። 
ንክኽፈል ግዜኡ ዘይኣኸለ ቸክ ናብ 
ባንክ ምቕራብ’ውን ቸክ ብባንክ 
ተቐባልነት ዘየውህቦ ምኽንያት 
እዩ።  ንኣብነት ዕለት 15/10/2022 
ተጻሒፉ ንዕለት 25/10/2022 
ተኸፋሊ ምስ ዝኸውን፡ እቲ 
ተኸፋሊ ኣብ ዕለት 18/10/2022 
ክኽፈል ናብ ባንክ ምስ ዝመጽእ፡ 
ብምኽንያት መዓልቲ ዘይምእኻሉ 
ባንክ ይነጽጎ። ወናኒ ሕሳብ ክፍሊት 
ከይፍጸም ብጽሑፍ ምልክታ ናብ 
ባንክ ምስ ዘቕርብ፡ ባንክ ንምልክታ 
ወናኒ ሕሳብ ብምጥቃስ ነቲ ቸክ 
ይመልሶ። ኣብቲ ቸክ ተጻሒፉ ዘሎ 
ስም ተኸፋሊ፡ በቲ ቸክ ክኽፈል 

ዝተወሰነ ብዝሒ ገንዘብ ብግቡእ 
ዘይንበብ እንተኾይኑ፡ ብንጹር 
ክጸሓፍ ኣለዎ ብምባል ባንክ ነታ 
ቸክ ተመላሲት ይገብራ። እታ ቸክ 
ዘይተፈረመት እንተኾይና ንወናኒ 
ሕሳብ ክፍርም ባንክ ይእዝዝ። ኣብ 
ሕሳብ ወናኒ ዘሎ መጠን ገንዘብ 
ካብቲ ኣብ ቸክ ክኽፈል ተኣዚዙ 
ዘሎ መጠን ዝተሓተ እንተኾይኑ፡ 
እኹል ገንዘብ የብሉን ተባሂሉ 
ዝቐረበ ቸክ ብባንክ ይንጸግ።

ስለዚ ፍረወይኒ፡ ዝኾነ ተጠቃሚ 
ቸክ ንኻልእ ሰብ ቸክ ቆሪጹ ኣብ 
ዝህበሉ ግዜ ኣቐዲሙ ኣብ ባንክ 
ተታሒዙ ዝጸንሐ ቅሙጥ ገንዘብ 
ክህልዎ ብሕጊ ይግደድ ምዃኑ 
ክትርድኢ ኣለኪ። ብኻልእ ኣበሃህላ፡ 
ኣብ ባንክ እኹል ገንዘብ ማለት 
ነቲ ኣብ’ቲ ተቖሪጹ ዝተዋህበ ቸክ 
ዝተጠቕሰ መጠን ገንዘብ  ዝሽፍን 
ክኸውን ይግባእ። ቸክ ኣብ ግብሪ 
ክስርሓሉ እንተ ድኣ ኮይኑ፡ መሰጋገሪ 
ሕጊ ንግዲ ኤርትራ ብዝእዝዞም 

ድንጋገታት፡ እተን ዝዕድልኦ 
ባንክታትን ብሕጊ ዝተፈቕደለን 
ካልኦት ፋይናንስያውያን ትካላትን 
ብዘውጽእኦ መምርሒታትን 
ስርዓታትን ጥራይ ክኸውን ከም 
ዘለዎ’ውን ምግናዛብ የድሊ። ኣብ 
ስራሕ ናይ ንግዲ ካብን ናብን 
ዝግበር ልውውጥ ወይ ምንቅስቓስ 
ሕሳብ፡ ብቸክ ዝሽረፍ ገንዘብ ኮይኑ 
ዝኾነ ሰብ ተጠቃሚ ቸክ ክኽተሎ 
ዝግባእ ሕግታትን መምርሒታትን 
ባንክ ዘስፈሮ ድንጋጌታት ኣሎ። 

ስለዚ፡ ኣብ መንጎ ባንክን ዓማዊልን 
ምትእምማን ዝዓሰሎ ዝምድና 
ክምስረት ትጽቢት ስለዘሎ፡ ባንክ 
ኩነታት ሕሳብ ዓማዊሉ ንሳልሳይ 
ወገን ከቃልዕ ቅቡል ኣይኮነን። 
ንኣብነት እቲ ዓሚል እኹል ገንዘብ 
ከይሃለዎ ኣብ ሕሳቡ ቸክ ይቖርጽ’ሞ 
ተቐላጢፉ ዓሚል መአገዲ ክግበረሉ 
ንባንክ ኣብ ዝጽሕፈሉ እዋን ባንክ 
ወናኒ ሕሳብ ክፍሊት ከይትግበር 
ዝተቖርጸ ቸክ ከም ዝኣገዶ’ምበር 
ኣብ ሕሳቡ ዝኣክል ገንዘብ የለን 
ኣይብልን እዩ። 

ወናኒ ሕሳብ ድማ ብገበን ተሓታቲ 
ኣይከውንን። ወናኒ ሕሳብ ኣብ 
ባንክ ቀሪቡ ኣቐዲሙ ዝሃበካ ቸክ 
ይተኣገደለይ እንተ ዘይሉ ብሕጊ 
ተሓታቲ ዝገብሮ ባይታ ኣሎ።

ኣብቲ ዝተቖርጸ ቸክ ተገሊጹ ዘሎ 
ብዝሒ ገንዘብ ክኸፍል ዝኽእል 
ገንዘብ ኣብ ሕሳብ ቆራጺ ቸክ ምስ 
ዘይህሉ፡ ቆራጺ ቸክ ብገበን ተሓታቲ 
ዝኾነሉ ኩነታት ኣሎ። ብሓፈሽኡ 
ግን፡ ባንክ ኤርትራ ንኣጠቓቕማ ቸክ 
ዝምልከት መምርሒ ቁጽሪ 06/15 
ዘርጊሑ ኣሎ። በዚ መምርሒ 
መሰረት ድማ ብዛዕባ ውልቀሰባት 
ይኹኑ ትካላት ንዝህብዎ ቸካት 
ብዝተፈላለየ ምኽንያት ምስ ዝንጸግ፡ 
ንግዳዊ ባንክ ኣብ ቀረብኡ ዝርከብ 
መደበር ፖሊስ ዝርዝራዊ ሓብሬታ 
ከቕርብ ይኽእል። በዚ መሰረት ድማ 
እቲ ወናኒ ሕሳብ ብገበን ተሓታቲ 
ይኸውን ማለት’ዩ። ከም ውጽኢት 
ናይዚ ድማ ንድንጋገታት ዓንቀጽ 
657 መሰጋገሪ ገበናዊ ሕጊ ኤርትራ 
ጥሒስካ ተባሂሉ ብኣኽባር ሕጊ 
ብናይ ቸክ ምትላል ናብ ዝምልከቶ 
ቤት ፍርዲ ክሲ ይምስርተሉ። ብቤት 
ፍርዲ ብምትላል ቸክ ገበነኛ ተባሂሉ 
ናይ ማእሰርቲ መቕጻዕቲ ክወሃቦ 
ይኽእል። ስለዚ ፍረወይኒ፡ ንሎሚ 
እዚ ዝሃብኩኺ ሓበሬታ ኣኻሊ እዩ 
እመስለኒ። 

ደዋሊት፤ እኹል’ዩ። ብዙሕ 
ዘይፈልጦ ዝነበርኩ ክፈልጥ 
ክኢለ ኣለኹ። የቐንየለይ። ብሩኽ 
መዓልቲ።

ኣማኻሪ፤ ኣነ’ውን አመስግነኪ። 
ብሩኽ መዓልቲ!

ሸባብ
ሃ ማ መ ተኤ

ሸባብ

ቸክን ተሓታትነቱን

- ሰብ ከም ዘፍቅረካ ክትገብር 
ኣይትኽእል ኢኻ። ንባዕልኻ ከም 
ተፍቅር ክትገብር ትኽእል ኢኻ። 
ካልኦት ከፍቅሩኻ ግን ኣብኦም 
ይምርኰስ።

- ንሰባት ኣመና ሓላዪን ግዱስን ዋላ 
ይዅን፡ ገለ ሰባት ግዳሰን ሓልዮትን 
ዘይመልሱ ኣለው።

- እምነት ክትሃንጽ ዓመታት 
ይወስድ፣ ንኸተዕንዎ ግን ካልኢታት 
ኣኻሊ እዩ።

- ን15 ደቒቕ ብተመስጦ ክትታሓዝ 
ትኽእል ኢኻ፣ ድሕሪኡ ግን ገለ 
ክትመሃር ኣለካ።

- ንሰባት እንታይ ኣጋጢሙዎም 
ኣይኰነን ዘገድስ፣ ብዛዕብኡ እንታይ 
ይገብሩ እምበር።

- ኣብ ሓንቲ ህሞት ንህይወትካ 
ምምሉእ ዝጸንሕ ቃንዛ ልቢ ክትፈጥ 
ትኽእል ኢኻ።

- ተፍቅሮም ሰባት ብጥዑማት 
ቃላት ፍቕሪ ተፋነዎም፣ ምኽንያቱ 
ናይ መወዳእታ ርክብኩም ክትከውን 
ትኽእል እያ።

- ኣተናኻ ተቘጻጸሮ፡ ወይ ንሱ 
ክቈጻጸረካ እዩ።

- ምሕረት ምግባር ንኽትመሃር 
ክትለማመዶ ኣለካ።

- ሓደ ሓደ እዋን ክሓርቕ እንከለኹ፡ 
ክሓርቕ ቅኑዕ እዩ፣ ጨካን ንክኸውን 
ግን መሰል ኣይህበንን።

- ጥዑይ ምሕዝነት ምዕባይ 
ኣየቋርጽን፣ ገለ’ውን ናብ ሓቀኛ ፍቕሪ 
ክዓቢ ይኽእል።

- ብሱልነት ናይ ሓደ፡ ሰብ ምስ 
ዝሓለፎ ተመኵሮን ካብኡን ዝተማህሮን 
ዝያዳ ይተሓሓዝ፣ ምስ ዘቝጸሮ ዕድመ 
ድማ ብዝወሓደ ይተሓሓዝ።

- ሕልሙ ንዝነገረካ ቈልዓ “ዘይመስል፡
” ወይ “ዘይከውን” ኣይትበሎ፣ ኣመና 
ዘሕፍር እዩ። እንተ ኣሚንካ ኸኣ ዝገደደ 
ዕንወት እዩ።

- ዓርክኻ ሽሕ ግዜ ጥዑም ይዅን፡ 
ስሕት ኢሉ ክጐድኣካ እዩ። እዚ ፈሊጥካ 
ምሕረት ግበረሉ።

- ሓደ ሓደ እዋን ሰባት ይቕረ 
ኢሎሙልካ እኹል ኣይኰነን፣ ንነብስኻ 
ይቕረ ክትብለላ ኣለካ።

- ልብኻ ክንዲ ምንታይ ተሰይሩ ኣሎ 
ብዘየገድስ ዓለም ኣይትእብደካን እያ።

- ሓደ ሓደ እዋን ሰባት ንሓድሕዶም 

ሱራፌል ተ.

ልቦና ኣነቓቓሒ ዛንታ
ኣነ ዝተመሃርኩዎ

ክቋየቑ ርኢኻ “ኣይፋተውን’ዮም፡
” ኣይትበል፣ ስለዘይተቛየቑ ኸኣ 
“ይፋቕሩ’ዮም፡” ኣይትበል።

- ሓደ ሓደ እዋን ንሰባት ኪንዮ 
ግብሮም ክትልክዖም የድልየካ እዩ።

- ብሳላ ዘይትፈልጦም ሰባት 
ህይወትካ ኣብ ሰዓታት ሱር በተኻዊ 
ለውጢ ክገብር ይኽእል እዩ።

- ዝውሃብ የብለይን ጸንቂቐ ክትብል 
ጸኒሕካ፡ ፈተዊኻ ንሓገዝካ ክጠርዕ 
እንከሎ፡ ብዘይ ትፈልጦ መገዲ 
ዓቕሚን ክእለትን ክትረክብ ኢኻ።

- ምጽሓፍን ምዝራብን ንናይ 
ስምዒት ቃንዛታት የጕድሉ ምዃኖም 
ተማሂረ።

- ኣብ መንደቕ ዝተሰቕሉ 
ሰርቲፊኬታት ‘ወርጃ ሰብ’ 
ኣይገብሩኻን እዮም።

- ኣብ ህይወትካ ዝዓበየ ቦታ 
ዝሓዙን ኣመና እትሓልየሎምን ሰባት 
ቀልጢፎም ይምንጠሉኻ ምዃኖም 
ተማሂረ።

ሓዳስ   ኤርትራ

ሓበን ተስፋሚካኤልሓበን ተስፋሚካኤል

ጥዕና ሽማግለታት ዝምርምር ኣርተፊሻላዊ ብልሒ ዘለዎ ሓኪም ገዛተመራመርቲ ዩኒቨርሲቲ ዋተርሉ - 
ቤልጂዩም፡ ኣብ ገዛ ኰይኑ ንሽማግለታት 
ጥዕናኦም ዝምርምር ኣርተፊሻላዊ 
ብልሒ ዘለዎ ሓኪም ገዛ፡ ከም ዝመሃዙ 
ይሕብሩ ኣለዉ። እቶም ተመራመርቲ፡ 
እቲ ምሂዞሞ ዘለዉ ቴክኖሎጂ፡ ብዕድመ 
ዝደፍኡ ሰባት ብፍላይ ድማ ኣላዪ 
ዘይብሎም፡ ሕማሞም ናብ ዝኸፍአ ደረጃ 
ቅድሚ ምስግጋሩ፡ ኣቐዲሙ መሰረታዊ 
ክንክን ዝገብረሎምን ናብ ሕክምና ክኸዱ 
ከም ዘለዎም ዝሕብሮምን ምዃኑ እዮም 
ዝገልጹ ዘለዉ።
“እዚ ምሂዝናዮ ዘለና ቴክኖሎጂ፡ 

ብፍሉይ ነቶም ብዕድመ ዝደፍኡ ሰባት 

ዘገልግል ኰይኑ፡ ንኹሉ ምንቅስቓሳቶም 
እዩ ዝቈጻጸር። በዚ ከኣ፡ ኣካያይዳኦም፡ 
ኣመጋግባኦም፡ ናይ ድቃስ ሰዓታቶምን 
ካልእን እናተኸታተለ ብመንገዲ ስልኪ-
ኣልቦ ቴክኖሎጂ ናብ ሕክምና ሓበሬታ 
እናመሓላለፈ እዩ ጥዕናኦም ዝሕሉ። 
መብዛሕትኡ እዋን፡ እቶም ንበይኖም 
ዝነብሩ ዓበይቲ ሰባት፡ ኩነታት ጥዕናኦም 
ናብ ዝኸፍአ ደረጃ ምስ ተሰጋገረ እዮም 
ናብ ሕክምና ዝጓየዩ። ዕላማ ናይ’ዚ 
ምህዞና ድማ፡ ዝዀነ ሕማም ብእዋኑ 
እንከሎ ኣለሊኻ ንምፍዋሱ እዩ” ብምባል 

የረድእ ኣብ’ቲ ምህዞ እጃሙ ዘበርከተ 
ዶ/ር ጂዮርጅ ሼከር።
እቲ ኣርተፊሻላዊ ብልሒ ሓኪም፡ 

ካሜራ ዘየድልዮ ምዃኑ ሓደ ካብ’ቲ 
ብልጫታቱ ከምዝዀነ እዮም እቶም 
ተመራመርቲ ዝገልጹ። በዚ ከኣ፡ ንሳቶም፡ 
ብዝወሓደ ወጻኢታት ብሉጽ ስራሕ 
ከበርክት ዝኽእል ናይ ገዛ ሓኪም እዩ 
ብምባል ይገልጽዎ ኣለዉ። ኣብ መጻኢ 
ካልእ ጥቕምታት ዘለዎ ኰይኑ ክዳሎ 
ምዃኑ ድማ እቶም መሃዝቱ ኣሚቶም።

“ ነፍሰ-ጾር ብብዝሒ ቡን ምስእትሰቲ፡ ክብደት ዝውለድ ዕሸላ ይውስኽ” ተመራመርቲ
ሓንቲ ጓለንስተይቲ ኣብ እዋን ጥንሲ 

እትምገቦን እትሰትዮን ክለዋወጥ ልሙድ 
እዩ። ገሊኣተን ነፍሰ-ጾራት ካብ’ቲ ቅድሚ 
ሕጂ ዝምገባኦ ዝነበራ ዓቐን መግቢ ክውስኻ 
ይረኣያ። ገለ ድማ ይንክያ። ምስ’ዚ 

ብምትእስሳር፡ ብሕክምና ዝእመነሎምን 
ዘይእመነሎምን ዝተፈላለዩ ብሂላት ኣለዉ። 
ንኣብነት፡ “ነፍሰ-ጾር ቡን ክትሰቲ የብላን፡ 

እንተዘይኰይኑ፡ እቲ እትወልዶ ዕሸል 
ብዙሕ ዘይድቅስ እዩ ዝኸውን” ዝብል 
እምነት ኣሎ። ነዚ ሓሳብ ክትመራመሩሉ 
ናባኻትኩም ብምግዳፍ፡ ተመራመርቲ 
ዩኒቨርሲቲ ጐተንበርግ - ሽወደን፡ ቡን 
እትሰቲ ነፍሰ-ጾር ምስ ተገላገለት፡ ውሉዳ 
እናጐበዘ ክኸይድ እንከሎ ልዕሊ-ክብደት 
ከም ዝኸውን እዮም ዝሕብሩ ዘለዉ።
እቶም ተመራመርቲ ነዚ መጽናዕቲ፡ 

ልዕሊ 50 ሽሕ ነፍሰ-ጾራት ብምስታፍ 
እዮም ኣተግቢሮምዎ። ንሳቶም፡ ኣብ 
መግለጺኦም፡ እቶም ካብዘን ነፍሰ-ጾራት 
ዝተወልዱ ዕሸላት፡ ክሳብ ናይ መባእታ 
ትምህርቶም ዘሎ እዋን፡ ንኣወሳስኻ 
ክብደት ኣካላቶም ዝምልከት፡ ብዕምቆት 

ከም ዝተኸታተልዎም ኣብሪሆም። እቶም 
ካብተን ብብዝሒ ቡን ከምኡ’ውን ልዑል 
መጠን ካፈይን ትሕዝቶ ዘለዎ ፈሳሲ 
ዝሰትያ ኣደታት ዝተወልዱ ህጻናት፡ 
ክብደት ኣካላቶም እናወሰኸ ከም ዝመጽአ 
ከኣ ከረጋግጹ ከምዝኽኣሉ ኣረዲኦም።
ተመራማሪት ቨሬና ሰንገፒል፡ “ቡን 

ተፈታዊ መስተ’ኳ እንተኾነ፡ ልዕሊ ዓቐን 
ክውሰድ እንከሎ ግን ንዝተፈላለየ ሕማማት 
እዩ ዘቃልዓና። ካብ’ዚ ዘካየድናዮ ምርምር 
ድማ እተን ካፈይን ትሕዝቶ ዘይብሉ 
ፈሰስትን መግብን ዘዘውትራ ኣደታት፡ 
ደቀን ምስ ቁመቶምን ዕድሚኦምን 
ዝኸይድ ንቡር ክብደት ኣካላት ዝውንኑ 
ኰይኖም እዮም ተረኺቦም። እተን ልዕሊ 

ዓቐን ቡን ዘዘውትራ ግን፡ ደቀን ብኣንጻሩ 
ክብደቶም ክውስኽ ተራእዩ። ምንጪ 
ካፈይን ብዙሕ ስለ ዝኾነ፡ ሓንቲ ነፍሰ-ጾር 
ብዝሒ ናይቲ እትወስዶ ዓቐን ካፈይን 
ከተድህበሉ ይግባእ” ክትብል ሓፈሻዊ 
ሞያዊ ምኽራ ትህብ።
ኣብ መደምደምታ፡ ልዑል ክብደት 

ኣካላት ብሰንኪ ዝተፈላለዩ ጠንቅታት 
ዘጋጥም ተርእዮ ኰይኑ፡ ኣብ እዋን ጥንሲ 
ቡን ኮነ ካፈይን ዘለዎ መስተ ብብዝሒ 
ምዝውታር፡ ኣብ’ቶም ዝውለዱ ዕሸላት 
ዘይንቡር ክብደት ኣካላት ዘስዕብ ምዃኑ 
ብመጽናዕቲ ካብ ተረጋገጸ፡ ኣደታት 
ነዚ ከስተውዕልኦ እቶም ተመራመርቲ 
ይመኽሩ።

ሞት ደቂ-ሰብ ክስዕር ዝፍትን ዘሎ ክኢላ ቴክኖሎጂ ይቀላቐልኣብ’ዛ ዓለም ዘሎ ህይወታዊ ፍጡር ሓላፊ 
ምዃኑ ዘይሰሓት ሓቂ እዩ። ምሕንባብን 
ምምዕባልን ቴክኖሎጂ ግን፡ ነዚ ዘይልወጥ 
ሓቂ’ዚ ክፈታተኖን ክቕይሮን እዩ ዝጽዕር 
ዘሎ። ኣቐዲሙ መሃንድስ ኩባንያ 
ጉግል ዝነበረ ረይ ኩርዝዊል፡ ደቀቕቲ 
ሮበት እናፍረየ፡ ሰባት ንዘልኣለም ክነብሩ 
ዘኽእሎም ቴክኖሎጂ የዳሉ ምህላዉ እዩ 
ዝሕብር ዘሎ።
እዚ መሃንድስ’ዚ ኣብ ብዙሕ 

ኣጋጣሚታት፡ ኣብ መጻኢ ከጋጥሙ 
ዝኽእሉ ክስተታት ኣቐዲሙ እዩ ክዛረብ 
ጸኒሑ። ካብ’ቶም 146 ከጋጥሙ እዮም 
ዝበሎም ሳይንሳዊ ትንቢታት ከኣ፡ እቶም 
86 ሚእታዊት ተፈጺሞም ብምህላዎም 
ብዙሓት ተመራመርቲ ይምስክሩሉ። እዚ 
ሕጂ ኣምጺእዎ ዘሎ ሓሳብ ድማ፡ ኣብ 

ዝመጽእ 8 ዓመት፡ ‘ሰብ መዋቲ ዘይኰነስ 
ነባሪ ኰይኑ ክቕጽል እዩ’ ዝብል ሳይንሳዊ 
ትንቢት እዩ። ነቲ ዝብሎ ዘሎ ሓሳብ ክዉን 
ዝገብሮ ከኣ፡ በቲ ንሱ ዝምህዞም ዘሎ ኣብ 
ውሽጢ ሰባት ብመርፍእ ዝኣትዉ ደቀቕቲ 
ሮበት ኣቢሉ ኰይኑ፡ እዚ ቴክኖሎጂያዊ 
ሜላ፡ ነቲ ንዘልኣለም ምንባር ዝብል ሓሳቡ 
ከም ዝከኣል ክገብሮ ምዃኑ ይሕብር ኣሎ።  
“እዞም ደቀቕቲ ሮበት ኣብ ውሽጢ 

ኣካላት ሰብ ምስ ኣተው፡ ንዋህዮታት፡ 
ጅማውቲ፡ ናይ ተጻዋርነት ዓቕሚን ካልእን 
ከሐድሱን ሓይሊ ክህቡን እዮም ዝኽእሉ። 
ከም’ቲ ንዝኣረገ ኣቕሓ ኣመስሪሕካን 
ኣሐዲስካን ከም ብሓድሽ ከም ዘገልግለካ 
ክትገብሮ እትኽእል፡ እዞም ደቀቕቲ ሮበት 

ድማ፡ ደቂ-ሰብ ብዕድመ እናወሰኹ ክኸዱ 
እንከለዉ፡ ብሕማም ይኹን ብድኻም 
ተሰኒፎም መታን ከይኣርጉ፡ ሓይሎም 
እናኣሐደሰን ጥዕና እናሃበን እዩ ንዘልኣለም 
ክነብሩ ዝፈተን ዘሎ” ይብል ኣመሪካዊ 
ክኢላ ቴክኖሎጂ መሃንድስ ረይ ኩርዝዊሊ።
ብዙሓት ተመራመርቲን ክኢላታትን፡ ነዚ 

ሰባት ዘልኣለማውያን ከም ዝዀኑ ክገብር 
ዝፍትን ዘሎ ቴክኖሎጂ፡ ክዕወት ዘሎ 
ተኽእሎ ጸቢብ ምዃኑ እዮም ዝገልጹ። 
የግዳስ ምስ ምዕባለ ቴክኖሎጂ ብዙሕ 
ዘይከኣል ዝመስል ዝነበረ ግሁድ ይኸውን 
ስለዘሎ ነዚ’ውን ምጽባይ ከምዝሓዪሽ 
ይዛረቡ። ብኣንጻር’ዚ፡ እቲ መስርሕ 
ምምሃዝ ናይ’ቶም ደቀቕቲ ሮበትን ኣብ 

ኣካላት ሰባት ኣትዮም፡ ንዘልኣለም ከም 
ዝነብር ክገብሩን ዝሕሰብ ዘሎ ፈተነ፡ ኣንጻር 
ተፈጥሮ ምቅላስ ደኣ’ምበር፡ ፈጺሙ 
ዘይክኣል ምዃኑ፡ ኣብ ዝተፈላለየ ኩርናዓት 

ዓለም ዘለዉ ክኢላታት ቴክኖሎጂ 
መጐተኦም የስምዑ። ንስኻትኩምከ፡ 
ቴክኖሎጂ ምስ ግዜ ንሰብ ዘይመወት 
ክገብሮ ይኽእልዶ ትብሉ?

ማይ ክትሰትን ክትሕጸብን ዘይትኽእል ጎርዞማይ፡ ጽምኣትና ኣርውዩ ጥዕና ኣካላትና 
ዝሕሉ ሓደ ካብቲ ንኽንነብር መሰረታዊ 
ዝኾነ ረቛሒ እዩ። እዚ፡ንውሽጣውን 
ደጋውን ኣካላትና ኣገዳሲ ዝኾነ ፈሳሲ ግን 
ኣብ ገለ ሰባት ግን ጥዕና ዘይኮነ ሕማም 
የስዕብ። ኣብዚ ጽሑፍ፡ ማይ ኣብ ህይወታ 
ብዝግባእ መስርሑ ከይቅጽል ዘጸግማ ጓል 
ከም ዘላ ኢና ከነፋልጠኩም።
ኣመሪካዊት ኣቢጋይል ቤክ ጓል 16 

ዓመት ጎርዞ ኰይና ብናይ ማይ ቍጠዐ 

ማለት ኣለርጂ እትሳቐ እያ። ካብ ንእስነታ 
ኣትሒዛ ማይ ክትሰትን ነብሳ ክትሕጸብን 
እንከላ፡ ቈርበታ ከም ዘሳሕያን ዕንፍሩር 
ከም ዝወጽኣን እያ እትሕብር። እቲ 
ጸገም ቀልጢፉ ክልለን ኣብ ሕክምና 
ክበጽሕን ግን ኣይተኻእለን። ሓደ እዋን፡ 
ኣቢጋይል ንኣደኣ፡ “ማይ ክሃርም እንከሎስ 
የሕምመኪዶ?” ኢላ ምስ ሓተተታ፡ ማይ 

ከም ዘየሕምም ብምሕባር ጥራይ’ያ ንሕቶ 
ጓላ ብሸለልትነት መሊሳ። ኣቢጋይል ኣብ’ዚ 
ዘላቶ ደረጃ ዕድመ ምስ በጽሐት፡ ጸገማ 
ኣዝዩ ብምኽባዱ፡ ክሳብ ምንባዕ እትጽገም 
ኮይና ኣላ። ምኽንያቱ ንብዓታ ካብ ኣዒንታ 
ፈሲሱ ናብ ገጻ ምስ ዝትንክፍ፡ ሽዑ ንሽዑ 
ገጻ የቐንዝዋን ዕንፍሩር ድማ ይወጽኣን። 
ኣደ ኣቢጋይል፡ እቲ ጓላ ብዛዕባ ዝናም 
ዝሓተተታ ሕቶ ክትዝክሮ እንከላ ኣዝያ’ያ 
እትሳቐ። ኣብ’ቲ ሽዑ እዋን፡ ከም ተራ 
ቈልዓ ዝሓቶ ሕቶ ደኣ’ምበር፡ ጓላ ማይ 
እንተተንኪፉዋ ትቕንዞ ምዃና ክትርድኣላ 
ኣይከኣለትን። ሕጂ ግን ብስቓይ ጓሎም 
ዝሳቐዩ ዘለዉ ወለዲ ኣቢጋይል፡ ኩነታት 
ጓሎም ብሕክምናዊ ረድኤት ክመሓየሸሎም 
እዮም ተስፋ ዝገብሩ ዘለዉ።
ኣኲወይጀኒክ ዪሪከሪያ (Aquageni-

ic urticaria)፡ ናይ ማይ ኣለርጂ ወይ 

ብሰንኪ ማይ ዝፍጠር ስሓ ቈርበት እዩ። 
እዚ ሕማም እንተለካ፡ እቲ እትሕጸበሉ 
ማይ፡ ዝሑል ይኹን ውዑይ ብዘየገድስ፡ 
ናይ ቈርበት ቃንዛ ይፈጥረልካ። ምስ 
እትሰትዮ ድማ፡ ልብኻ የሕምመካን 
ተምላስ የስዕበልካን። እቲ ቀንዲ ጠንቂ 
ናይ’ቲ ሕማም፡ ዛጊት ብተመራመርቲ 
ኣይተፈልጠን ዘሎ። እቲ ጸገም፡ ብብዝሒ 
ኣብ ደቂ-ኣንስትዮ ኣብ እዋን ግርዝውናአን 
ዘጋጥም ተርእዮ ምዃኑ ግን፡ ብዙሓት 
ተመራመርቲ እዚ ዓውዲ ዝገልጽዎ እዩ። 
እቶም ተመራመርቲ፡ በዚ ዝሳቐዩ ሰባት 
ኣዝዮም ውሑዳት ካብ ምዃኖም ዝተላዕለ፡ 
ዓሚቚን እኹል ሓበሬታን ናይ’ቲ ሕማም 
ከምዘየለ እዮም ዘብርሁ። 
ኣቢጋይል፡ ብዛዕባ ጸገማ ክትዛረብ እንከላ፡ 

“ሓደ መዓልቲ ከም ዝሓዊ ርግጸኛ እየ። 
ንግዜኡ ግና ተሸጊረ ኣለኹ። ማይ ካብ 

ዘይሰቲ ዓመታት ሓሊፉ ኣሎ። ኣብ 
ክንዳኡ ዝተቓመመ ፈሳሲ - ከም ጽማቚን 
ሓይሊ ዝህቡ ፈሰስትን እየ ዘዘውትር። 
ነብሰይ ንምሕጻብ ግን፡ ብዘይካ ማይ ካልእ 
ፈሳሲ ክጥቀም ስለዘይክእል፡ እናተቐንዘኹ 
እየ ዝሕጸብ” ክትብል፡ ብዘይ ማይ ትነብሮ 
ዘላ መሪር ጉዕዞ ህይወታ ከመይ ከም 
ዝመስል ትገልጽ። ወለዳን ንዓኣ ዝከታተሉ 
ሓካይምን ድማ፡ ኣቢጋይል በዚ ዘይንቡር 
ሕማም እናተሳቐየት እንከላ፡ ብሞራል 
ግና ‘ኣጆኹም ክሓዊ’የ’ እናበለት ተስፋ 
ብምሃባ፡ ኣዝዮም ሕቡናት ምዃኖም’ዮም 
ዝሕብሩ።
ኣብ መወዳእታ፡ ኣቢጋይልን ካልኦት በዚ 

ሕማም ዝሳቐዩ ሰባትን ክሓውዩ ብወገንና 
ንምነ። እቲ ክሓዊ’የ ዝብል ተስፋኣን 
ትብዓታን ድማ ብኣብነት ዝግለጽን ሞራል 
ዝህብን ብምዃኑ፡ ኩልና እንመሃረሉ ዓቢ 
መልእኽቲ ናይ’ዚ ጽሑፍ እዩ።



ሓዳስ   ኤርትራ

ያቆብ መርሃዊ (ጃክ)ያቆብ መርሃዊ (ጃክ)

ዓይንን ብርክንዛንታ
ሳልሳይን መወዳእታን ክፋልሳልሳይን መወዳእታን ክፋል

የማነ፡ በታ ሒዙዋ ዝነበረ ምርኩስ ቀስ 
እናበለ ክኸይድ ጀመረ። ፍርሂ ስለዝነበሮ 
በታ ምርኩስ ደጋጊሙ ንመሬት ክሃርም 
ጀመረ። ሃይለ ዓርኩ ይሕግዞ ስለዝነበረ፡ 
መንገዲ ገዛውቱ ጽቡቕ ገይሩ ኣየጽንዖን። 
ስሕት ኢሉ ምስ ኣግራብ ይጓነጽ፡  ሓደ 
ሓደ ግዜ ድማ  ኣብ ጐዳጉዲ ይኣቱ 
ነበረ። ምስ ሃይለ ዓርኩ ምብኣሱ ድማ 
ኣመና ኣጠዓሶ። 

ሃይለ እውን ነታ ዓረብያኡ ብኽልተ 
ኣእዳዉ እናዘወረ ኣብ ዝኸደሉ ግዜ 
ኣዝዩ ክደክም ጀመረ። ካብ ሰባት 
ተጸብዩ ዘይፈልጥ ድማ “ሓግዙኒ’ባ እዛ 
ዓቐብ በርቲዓትኒ..፡” እናበለ ተጸባዪ ሓገዝ 
ሰባት ኮነ። ክደክም እንከሎ ድማ ወትሩ 
ንዓርኩ ይዝክሮ። ምስ የማነ ዓርኩ 
ምብኣሱ ድማ ኣጠዓሶ። 

ከምዚ እናበለ ንበይኑ ይዛረብ፡ “እዋይ 
ኣነ ዓሻ! የማነ ዓርከይ ብርከይ ኮይኑ 
የንቀሳቕሰኒ ከምዘይነበረስ ‘ኣነ’ባ፡ ‘ኣነ’ባ’ 
ተበሃሂልና ክንበኣስ። ሕጂ ብኸመይ 
ክንተዓረቕ ንኽእል? በቃ ሕጂ ረኺበ 
ይቕረ በለለይ ክብሎ ኣለኒ…፡”  

ክልቲኦም ኣብ ህይወቶም ተሸገሩ። 
ብምብኣሶም ድማ ብዘይካ ሕማቕ፡ ጽቡቕ 
ኣይረኸቡን። ካብ ልቦም ድማ ተጣዕሱ። 

ድሕሪ ክልተ ሰሙን ናይ ባእሶም፡ 
ሃይለ ኣብ ሓንቲ ጽምውቲ ጎደና 
ዓረብያኡ እናደፍአ እንከሎ፡ ንየማነ 
ዓርኩ ኣብ ቅድሚኡ ቀስ እናበለ ብበትሩ 
እናተመርሐ ክስጒም ርኣዮ። ‘ይቕረ 
ግበረለይ’ ክብሎ ድማ ናብ የማነ ዓርኩ 
ቀረበ። 

የማነ በታ ሒዙዋ ዝነበረ በትሪ መሬት 
እናፈተሸ ንበይኑ ይዛረብ ነበረ። 

ሃይለ፡ ፍረ ዘረባ ናይ ዓርኩ ክሰምዕ 
ናብኡ ገጹ ቀረበ። 

የማነ፡ ከምዚ ኢሉ ክዛረብ ሰምዖ፡ “… 
ዋይ ኣነ ዓሻ! ኣብ ምንቲ ምንታይ’የ ምስ 
ሃይለ ዓርከይ ዝተባኣስኩ? እቲ ዘባኣሰና 
ሰብከ እንታይ ክረክብ’ዩ ኣባኢሱና? ኣነን 
ሃይለ ዓርከይን ብሓባር እንከለና ጽቡቕ 
ህይወት ነሕልፍ ነይርና። ብሓባር ንኸይድ፡ 
ብሓባር ነዕልል። ጸገም ዝበሃል ኣይነበረናን። 
ሕጂ ግን ኣነ እናተጠራጠርኩ እኸይድ 
ኣለኹ። ንሱ ዓይነይ፡ ኣነ ድማ ብርኩ 
ከምዘይነበርናስ ኣሕ! ካብዚ ዘለኹዎ ሽግር 
ምእንቲ ክገላገል፡ እንተረኺበዮ ‘ይቕረ 
ግበረለይ’ ኢለ ክተዓረቖ ኣለኒ። እምበር 
ከምዚ ዘለኹዎስ ህይወት ኣይኮነን። ሰብ 
ካብ ጌጋኡ ክእረም ኣለዎ። ኣነ ድማ 

ተጋግየ ኣይትሓዘለይ እንተበልኩዎ 
ይሓይሽ። ግደ ሓቂ ክልቴና ዓሺና ኢና። 
ክልቴና ንጠቓቐም ነይርና። ንሱ ይመርሕ፡ 
ኣነ ድማ እደፍእ። ወረግ ከመይ ገይረ 
እየ ኣነ ካባኻ እበልጽ ዝበልኩዎ? ግን ከኣ 
ንሱ’ውን ተጋግዩ እዩ። ክልቴና ተጋጊና 
ኢና። ክልቴና ድማ ኣይንበላለጽን 
ኢና። ክልቴና ተሓባቢርና ጽቡቕዶ 
ኣይነበርናን። ከመይ ገይርና ኢናኸ ካብ 
የማነይቲ ዓይንና ንጸጋመይቲ ዓይንና 
እንፈቱ። ክልቲአን ማዕረ እንዲየን። 
ንሕና’ውን ማዕረ ኢና። ኣሕ! . . . 
በቃ ሕጂ እንተረኺበዮ ይቕረ ግበረለይ 

ክብሎ ኣለኒ..፡” ኢሉ ምስ ነብሱ ብጣዕሳ 
ይዛረብ ነበረ።

ሃይለ ብዘረባ ናይ የማነ ዓርኩ ኣዝዩ 
ተተንከፈ። ሓቁ ከምዝነበረ ድማ ተረድኦ። 
ርእሱ እናንቀሳቐሰ ድማ፡ “የማነ ዓርከይ፡” 
ኢሉ ተደሃዮ።

“ሃይለ ዓርከይ ዲኻ?” ድምጺ ዓርኩ 
ብምስምዑ ኣሓጐሶ።

“እወ የማነ ዓርከይ ኣነ ሃይለ እየ። 
ኣነ’ውን ከምዚ ክትዛረቦ ዝጸናሕካ ተጣዒሰ 
እየ ዘለኹ። ሕጂ ድማ ኣነ ‘ይቕረ ግበረለይ’ 
ክብለካ’የ ቀሪበካ። ስለዚ ካብ ክልቴና እቲ 

ኣይበልጽ እቲ ኣይሓምቕ ክልቴና ማዕረ 
ኢና። ስለዚ፡ ካብ ሎሚ ከም ቀደምና 
ብሓባር ንኺድ። ኣነ ካባኻ ምስ ተፈለኹ 
ጥቕምኻ ፈሊጠዮ። ኢደይ ብምድፋእ 
ዓረብያ ደንዚዘ። ሓይለይ ደኺመ። ስለዚ 
ክልቴና ሓደ ኢና። ዓይንን ብርክን ኴንና 
ድማ ንጐዓዝ። ድሕሪ ሕጂ ድማ ነዞም 
ብፍቕርና ዝቐንኡ ክንሰምዖም የብልናን፡” 
በለ ሃይለ ብታሕጓስ።

“ጽቡቕ ኣለኻ ሃይለ ዓርከይ። 
ኣነ’ውን ንስኻ ካባይ ምስ ተፈለኻ ዓይነይ 
ከምዝነበርካ ኣጸቢቐ ፈሊጠ። ካባኻ ምስ 
ተፈለኹ ብዙሕ ጸገም ረኺበ። ሕጂ ግን 
ኣነ’ውን ይቕረ በለለይ እብለካ ኣለኹ። 
ከይተፈለጠኒ ንዓይነይ እየ ኣርሒቐያ 
ቀንየ። ስለዚ ንስኻ ዓይነይ ስለዝኾንካ 
ድሕሪ ሕጂ ከምዚ ዓይነት ዘረባ ከይዛረብ 
ቃል እኣቱ፡”

“ኣነ’ውን ንስኻ ብርከይ ስለዝኾንካ 
ድሕሪ ሕጂ ከምዚ ዓይነት ዘረባ ከይዛረብ 
ቃል እኣቱ። ከመይ ኣቢለ እየኸ ንብርከይ 
ክጸርፍ። ስለዚ ይቕረ ግበረለይ፡” በሎ።

ክልቲኦም ይቕረ ተበሃሂሎም ብሓባር 
ከም ቀደሞም ዓይንን ብርክን ኮይኖም 
ክጐዓዙ ጀመሩ። ዳግማይ ብምርኻቦም 
ድማ ኣመና ተሓጐሱ።

ተፈጸመ!!ተፈጸመ!!

ዝኸበርኹም ኣንበብቲ ዓምዲ ተርሙማ፡ 
ሳልሳይ ውድድር ተርሙማ ኣካይድና 
ምንባርና ዝዝከር እዩ። ዕዉታት ሳልሳይ 
ውድድር ብዕለት 24-03-2023 ኣብ ቀጽሪ 
ኤክስፖ ኣብ ቦሎኛ ክለብ ዝተዳለወሎም 
ሽልማትን ሰርቲፍኬትን ንምቕባል ሰዓት 
ትሽዓተ ተረኺቦም። 
መደብ ከምቲ ልሙድ ብዝክረ ሰማእታት 

ተጀሚሩ። ድሕሪ ዝክረ ሰማእታት ኣዳላዊ 
ዓምዲ ተርሙማ፡ ያቆብ መርሃዊ (ጃክ) 
መድረኽ ተረኪቡ፡ ንተዓወትቲ ተመሃሮን 
ወለድን እንቋዕ ኣሓጐሰኩም ብምባል፡ “...ኣብ 
ሳልሳይ ውድድር ካብቲ ዝሓለፈ ብዝሒ 
ተሳተፍቲ ዝነበሩሉ ውድድር ነይሩ። 152 
ተወዳደርቲ፡ ካብ ሽዱሽቲአን ዞባታት ነይሮም። 
ኣብ ሳልሳይ ውድድር ኣብ ‘መስተውዓልቲ 
ዲኹም?’ እትብል ሕቶ ካብ ትጽቢት ወጻኢ 
64 ተወዳደርቲ ተጋግዮማ። እዚ ድማ 
ሰኣን ምስትውዓል ብዙሕ ከምእንኸስር 
የርእየካ። ኣብ ሳልሳይ ውድድር ብዙሓት 
ዕዉታት ክህልው ትጽቢትና ነይሩ። ሰኣን 
ምስትውዓል ግን ውሑዳት ዕዉታት 
ኣለኹም። ኣብ ህይወትና ብሰንኪ ቀለልቲ 
ሕቶታት ከምእፈሽልን ሓበሬታ ብግቡእ 
ከምዘይነስተብህልን በዛ መስተውዓልቲ 
ዲኹም? ከነስተብህል ክኢልና ኣለና። ሳልሳይ 
ውድድር ፍሉይ ካብ ዝነበረሉ ሓደ፡ ዕዉታት 
ካብ ሰለስተ ዞባታት ምንባሮም እዩ። ካብ ዞባ 

ማእከል 6፡ ካብ ዞባ ዓንሰባ 1፡ ካብ ዞባ ጋሽ ባርካ 
1። እዚ ድማ ውድድር ተርሙማ እናሓየለ 
ይኸይድ ምህላዉ የርእየካ። ዕላማ ውድድርና 
ኣብ መንጎ ተማሃሮን ወለድን ናይ ምብህሃል 
መድረኽ ምፍጣር፡ ታሪኽና ምፍታሽ፡ ኣብ 
ቊጽሪ ዘለና ኣፍልጦ ምዕባይን ቋንቋ ትግርኛ 
ንምምዕባልን እዩ። ኣብ ናይ ሎሚ ተሸለምቲ፡ 
ነቲ ዝወሃብ ሽልማት ከየነኣኣሱ፡ ካብ ሰረጀቓ፡ 
ካብ ከረን 90 ኪሎ ሜተር ተጓዒዞም ዝመጹ 
ኣለዉ። ስለቲ ተገዳስነቶም እናመስገንኩ ብስም 
ጋዜጣ ሓዳስ ኤርትራ ክብረት ይሃበልና 
እብል። ኩሉ ግዜ መደብና ሓሙሸተ 
ተዓወትቲ ክንሽልም እዩ። እንተኾነ ግን ናይ 
ምውድዳር መንፈስ ንምምዕባል ሎሚ’ውን 8 
ዕዉታት ክሽለሙ እዮም። ናይ ሎሚ ሽልማት፡ 
ምስክር ወረቐትን ኣዳራሽን ዘወፈየትልና ወ/ሮ 
ኣለፈሽ መብራህቱ ወናኒት ቦሎኛ ክለብ እያ። 
ብስምኩምን ብስም ጋዜጣ ሓዳስ ኤርትራን 
የቐንየልና ንብል፡” ብምባል ዘረብኡ ዛዚሙ።
ድሕሪ ኣዳላዊ ዓምዲ፡ ካብ ከተማ ከረን ምስ 

ዕዉት ውላዱ ዝመጽአ ኣቶ ኪዳነ ገብራይ 
ሓሳቡ ከካፍል መድረኽ ተረኪቡ። 
ኣቶ ኪዳነ፡ “መጀመርታ ጋዜጣ ሓዳስ ኤርትራ 

ንኣንበብቲ እትገብሮ ዘላ ጻዕሪ ብልቢ አመስግን። 
ጋዜጣ ከየንበብኩ ውዒለ ኣይፈልጥ’የ። ብዝያዳ 
ድማ ውድድር ምስ ተጀመረ ምስ ደቀይ 
ብስሩዕ ክንከታተላ ጀሚርና። ኣብ ሳልሳይ 
ውድድር ተዓዊትኩም ምስ ተባህልና፡ 

ወኪል ሰዲድና ሽልማትና ክንወስድ ሓሲብና። 
ድሓር ግን ሓሲበ! ‘እዛ ዕድል ካልኣይ ግዜ 
ኣይትርከብን እያ’ ብምባል ድማ ምስ ወደይ 

ክመጽእ ወሲነ። ሰዓት 4፡00 ለይቲ ኣውቶቡስ 
ክንስቀል ተንሲእና። ሰሊጡና ድማ ካብ 
ከረን ናብዚ ቦታ ኣብ ሰዓትና በጺሕና። ነዚ 
ጽምብል ድማ ኣርኪብናሉ። እዛ መዓልቲ 
ድማ ንዓይን ንወደይን ኣገዳሲት መዓልቲ 
ኮይና ኣላ። ውድድር ተርሙማ ኣዝዩ 
መሃሪ፡ ኣበራባሪ፡ ኣዘናጋዒ እዩ። ንኣብነት፡ ‘ነታ 
ቀዳመይቲ ስውእቲ መንያ?’ እትብል 
ሕቶ ክንምልስ ኣበይ ዘይበጻሕና። ንመን 
ዘይሓተትና። እዚ ድማ እቲ ብልጫ 
ናይዛ መደብ እዩ። ቀጽልዎ፡ ንሕና 
ድማ ዝከኣለና ክንሕግዝ ኢና። ኣብ 
ዝመጽእ ግዜ ናይ ስፖርት፡ ስነ-ፍልጠት 
ሕቶታት እንተዝውሰኻ ደስ ምበለኒ። 
ከምዚ ገይርኩም ብኽብሪ ዓዲምኩም 
ንእትገብርዎ ጽምብል ኣዝየ አድንቕ፡” 

ዕዉታት ‘ሳልሳይ ውድድር ተርሙማ’
 ተሸሊሞም

ብምባል ሓሳቡ ብሓጐስ ኣካፊሉ።
ድሕሪ ኣቶ ኪዳነ፡ መድረኽ ዝተረከበት፡ 

ተዓዋቲት ሜሮን ዘምህረት ተማሃሪት ካልኣይ 
ደረጃ ቤት-ትምህርቲ ሰማእታት እያ። 
ተማሃሪት ሜሮን፡ “መጀመርታ የቐንየለይ!! 

ቀጺለ ውድድር ተርሙማ ኣብ ስድራና ዓባይ 
መዛረቢት ኮይና ኣላ። ኩልና ስድራ ኢና 
መልሲ ንምርካብ ንጐዪ፡ ንካታዕ፡ ንኻልኦት 
ንሓትት። ብኸምዚ ድማ ኣብ ሳልሳይ 
ውድድር ተዓዊተ። ኣብ ተርሙማ ዝወጽኡ 
ጽሑፋት፡ ንእሽቶይ ከለኹ ጀሚረ አንብቦም 
እየ። ብዙሕ ትምህርቲ ድማ ቀሲመ ኣለኹ። 
ውድድር ተርሙማ ድማ ዝያዳ ከምእንግደስ 
ገይራትና ኣላ። ንእትገብርዎ ጻዕሪ ብልቢ 
እናመስገንኩ ቀጽልዎ እብል፡” ብምባል ሓሳብ 
ኣካፊላ።
ኣብ መወዳእታ፡ ዕዉታት ካብ ወ/ሮ ኣለፈሽ 

መብራህቱ ዝተዳለወሎም ሽልማትን ምስክር 
ወረቐትን ተቐቢሎም። ወይዘሮ ኣለፈሸ ድማ 
ካብ ኣዳላዊ ዓምዲ ናይ ምስጋና ምስክር 
ወረቐት ተቐቢላ። 
ወ/ሮ ኣለፈሽ፡ ዝገበረቶ ኣበርክቶ ኣብዚ 

ከምዘየቋርጽ ብምልባው፡ ካልእ ግዜ’ውን 

ተማሃሮ ዝሓሸ መጻኢ ንኽህልዎም እጃማ 
ከተበርክት ምዃና ቃል ኣትያ። 
መደብ ምዕዳል ሽልማት ብናይ ሻሂ እንግዶት 

ብደስ ዘብል ሃዋህው ተዛዚሙ። 
ብስም ኣዳላዊ ዓምድን ጋዜጣ ሓዳስ 

ኤርትራን ንወ/ሮ ኣለፈሽ እናመስገንና፡ ኣብ 
ዝቕጽል ውድድራት ነዚ ቅዱስ ተግባር 
ካልኦት ግዱሳት ክቕጽልዎ ተስፋ ንገብር።

ሀ. መስተውዓልቲ ዲኹም?
ነዘን ዝስዕባ ሕቶታት ተጠንቂቕኩም 

ኣንብቡወን። ኣንቢብኩም ምስ ወዳእኩም 
ስድራኹም ተዘራረቡለን። እንተኾነ ግን 
ኣይትመልስወን።
መልሲ፡ ምጽሓፍ ኣየድልን።

ለ. ሕቶታት ታሪኽ ኤርትራ
1. ኣብ ብረታዊ ቃልሲ ናይ መጀመርታ 
ስውእቲ ጓል ኣንስተይቲ መን ትበሃል?
መልሲ፡ ጅምዓ ሳልሕ
2. ኣብ ኤርትራ መወዳእታ ዝተሓረረት 
ከተማ መን እያ?
መልሲ፡ ከተማ ዓሰብ
3. ኤርትራ መበል ክንደይ ኣባል ውድብ 
ሕቡራት ሃገራት እያ?
መልሲ፡ መበል 182
4. ጋዜጣ ሓዳስ ኤርትራ መዓስ ጀሚራ? 
ዕለት፡ ወርሒ፡ ዓመተ ምህረት ጽሓፉ?
መልሲ፡ 01-09-1991
5. ኣብ ግዜ ብረታዊ ቃልሲ ኤርትራ፡ 
ሻዱሻይ ወራር መዓስ ዓመተ ምህረት 
ተጀሚሩ?
መልሲ፡ 15-02-1982

ሐ. ግድል ቊጽርታት

2. ሕቡእ ቊጽሪ ርኸቡ?

9

መ. ትግርኛ
1. ብላኻ ዝስራሕ 

መሕቆኒ ጸባ፡ ተፈይቶ/
ኣልባ ይበሃል።

2. ንእኽልን ክርዳድን 
እንፈልየሉ ባህላዊ 
መሳርሒ፡ ሚሐ ይበሃል።

3. ወዲ ተባዕታይ ኣብ 
ግዜ መርዕኡ ኣብ ርእሱ 

ዝኣስራ፡ ጋማ ትበሃል።

4. ንኽተት 
መአወጂ እተገልግል 
ዓባይ ከበሮ፡ ነጋሪት 
ትበሃል።

5. ተመን ይፋጺ፡ 
ፈረስ ከኣ ይሕምሕም።

ተ.ቊ ምሉእ ስም ዕዉት ደረጃ ትምህርቲ ውጽኢት ቤት ትምህርቲ

1 ኣርማና ዜናዊ የማነ 10 17 ዱታ

2 ሜሮን ዘምህረት ተ/ሚካኤል 9 17 ሰማእታት

3 ሳኔር ኪዳነ ገብራይ 6 17 መጋርሕ

4 ሰሊሆም እስቲፋኖስ ኣሚነ 3 17 እድሪስ ዓዋተ

5 ሰሲና እስቲፋኖስ ኣሚነ 3 17 እድሪስ ዓዋተ

6 ሜሮን ሰመረ ኣስመላሽ 8 16.5 ቶኮር

7 ኣሮን ሰመረ ኣስመላሽ 8 16.5 ቶኮር

8 ኣዛርያ ዮናስ ኣፈወርቂ 5 16.5 ኣስሙድ

ዕዉታት ውድድር ተርሙማ 03



ሓዳስ   ኤርትራ 1 ሚያዝያ 2023 - ገጽ 7መበል 32 ዓመት ቁ.183

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ኣብ ከተማ ኣስመራ ምም/ከ/ጸጸራት ዞባ 5 ምም 01 ጎደና 183-1 ሰኒታ ቁ.ገዛ 1 
ቁ/ሎታ 130 ቁ/ፓርቸላ F ዝርከብ፡ ካብ ኮምሽን ኣባይቲ ኤርትራ ብቁጽሪ ምስክር 
122021 መወከሲ ቁ.116749 ተመዝጊቡ ዋንነቱ ናይ ዝተረጋገጸለይ ዘይንቀሳቐስ 
ንብረት ገዛይ፡ ናይ ዋንነት መረጋገጺ ሰነድ ሊብሬቶ ስለዝጠፍኣኒ፡ ረኺበዮ ወይ 
ብዕዳ ሒዘዮ ዝብል እንተሎ ኣብ ውሽጢ 30 መዓልቲ ብቑጽሪ ቴለፎን 07111365 
ክሕብረኒ፣ እንተዘየሎ መተካእታ ክወሃበኒ ክሓትት ምዃነይ እሕብር። 

ወ/ሮ ንግስቲ ኣልመዶም ወልደጊዮርጊስ

ሓራጅ 

ኣብ መንጎ ብፍ/በ/መሰል ወረ/ነፍ ኪዳነ በራኺ ጭሩም ወ/ሮ ለተብርሃን ኪዳነ 
በራኺ፡ ብፍ/በ/ዕዳ ወረ/ነፍ ኪዳነ በራኺ ጭሩም 1 ኣቶ ሃብተሚካኤል ኪዳነ በራኺ 
+7 ዝተፈጠረ ናይ ውርሻ ክርክር፡ ኣብ ጸሎት ዝርከብ ህንጻ ናብ ወረስቲ ክምቀል 
ስለ ዘይከኣል፡ ብዘለዎ ኩነታት ግምት መስርሒ ዋግኡ (መበገሲ ዋጋ ሓራጅ) 
76,725,00 (ሰብዓን ሽዱሽተን ሽሕን ሸውዓተ ሚእትን ዕስራን ሓሙሽተን ናቕፋ)፡ 
እቲ ህንጻ ኣብ ኣስታት 300 ት/ሜት ዝተደኮነ ተራ ገዛ ኮይኑ፡ ክልተ ቀንዲ ክፍሊ 
ዝሓዘ እዩ። ስለዚ፡ ኣብቲ ዝግበር ሓራጅ ክሳተፍ ዝደሊ፡ ብስም ፈ/ፍርዲ CPO 
ካብ ዝቐረበ ግምት 1/4 ኣስሪሑ ወይ ተጠራቓሚ ሕሳብ ብኣካል ወይ ሕጋዊ 
ወኪል ሒዙ ብምቕራብ ክወዳደር ይኽእል። ተወዳዳሪ ቅድሚ ዕለተ ጨረታ 5 
ናይ ስራሕ መዓልታት ዘሎ፡ ክበጽሖ ዝደሊ መጠን ገንዘብ ብፊደልን ብኣሃዝን ኣብ 
ፖስታ ዓሺጉ ኣብ ላ/ቤ/ፍ ቤ/ጽ/ዋ/ፈ/ፍርዲ ቁ.62 ዘሎ ሳንዱቕ ጨረታ የእቱ። 

ሓበሬታ ዝደሊ ኣብ ቁ.65 ቀሪቡ ይወከስ። ዝቃወም እንተሎ፡ ካብ ዝምልከቶ ቤት 
ፍርዲ መአገዲ እንተዘይኣምጺኡ፡ ሓራጅ ኣየቋርጽን። 

ቦታ ጨረታ፡ ላ/ቤ/ፍ ቁ/27
ዕለተ ጨረታ፡ 10/5/2023 
ሰዓት 3፡00-4፡00 ድ/ቀትሪ። 

ቤ/ጽ/ፈ/ፍርዲ

ኣነ ሮቤርቶ ሳልክ ዝተበሃልኩ፡ ኣብ ከተማ ኣስመራ ዞባ 3 ምም/03 ቁጽሪ ገዛ 
10 ቁጽሪ ሎታ 36 ፓርቸላ “DEL”  PR ኣብ ኮምሽን ኣባይቲ ብቁ.ምስክር 
ወረቐት 112711 መወከሲ ቁ112642 ዋንነት ዝተረጋገጸሉ፡ ብስም ነፍ/ኣልቤርቶ 
ሳልክ (ሳልካ ኣልቤርቶ ቪቶርዮ) ዝተመዝገበ ገዛ፡ ብውርሲ ናብ ስመይ ከመሓላልፍ 
ስለ ዝደለኹ፡ ዝቃወም እንተሎ ካብ ዝምልከቶ ቤት ፍርዲ ኣብ ውሽጢ ሓደ 
ወርሒ ናይ መአገዲ ትእዛዝ ሒዙ ናብ ቤት ጽሕፈት ኖታዮ ይቕረብ። ተቓውሞ 
እንተዘቀሪቡ፡ መስርሕ ምትሕልላፍ ክገብር ምዃነይ እሕብር። 

ሮቤርቶ ኣልቤርቶ ሳልክ

ኣነ ኣቶ ቴድሮስ ኢሳቕ+1 ዝተበሃልኩ፡ ኣብ ከተማ ኣስመራ፡ ጎደና ኣትላንታ፡ ቁጽሪ 
ገዛ 34 ፕሎት 89 ቁጽሪ ፓርቸላ A/bis ስፍሓት መሬት 298.50 ት/ሜ ብቑጽሪ 
ምስክር ወረቐት 103079 ብመወከሲ ቁጽሪ 102143/122534 ተመዝጊቡ ዝርከብ 
ዘይንቀሳቐስ ንብረት ገዛ፡ ብውርሻ ብቁ/መ.ሲ 521/2017 ዘረጋገጽናዮ ናብ ስምና 
ከነመሓላልፎ ስለ ዝደለና፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ 
ካብ ዝወጸሉ ዕለት ጀሚሩ ኣብ ውሽጢ 30 መዓልታት፡ ሕጊ ብዝእዝዞ መሰረት 
ካብ ዝምልከቶ ቤ/ፍርዲ ናይ መአገዲ ትእዛዝ ሒዙ ኣብ ቤ/ጽሕፈት ፓብሊክ 
ኖታሪ ቤ/ጽ ሃገራዊ ካዳስተርን ይቕረብ። 

ኣቶ ቴድሮስ ኢሳቕ+1

ምስጋና 

ብሞት ክቡር በዓል ቤተይ ሃይለ ሃብተ ዘርአ 
ዝተሰመዓና መሪር ሓዘን እናገለጽና፣ ኣብ 
ሕማሙ ዝተመላለስኩምን ክሳብ ዓዲ ገምቦሎ 
ዘቃበርኩምናን፡ ኣብ ገዛና ብምምልላስን ካብ 
ውሽጥን ወጻእን ብቴለፎን ዘጸናናዕኩምናን፣ 
ሕሰም ኣይትርከቡ የቐንየልና እናበልና 
ሓዘንና ንዓጹ። 

ብዓልቲ ቤቱ ወ/ሮ ሂማን ተወልደ 
ምስ ደቀይን 

ምሉአት ስድራቤትን

ምስጋና

ብሞት ኣዝየ ዘፍቅሮ ክቡር በዓል ቤተይ 
ኣቶ ገብረስላሴ ተፈሪ ኪዳነ ዝተሰመዓና 
መሪር ሓዘን እናገለጽና፣ ኣብ ሕማሙ 
ሆስፒታል እንዳኮርያ ዝተመላለስኩምን 
ኣብ ግዜ ዕረፍቱ ክሳብ ን/ዞባ ሰንዓፈ ኣሮሞ 
ዘቃበርኩምናን፡ ካብ ውሽጢ ሃገርን ወጻእን 
ብኣካልን ብቴሌፎንን ዘጸናናዕኩምና፡ ብፍላይ 
ዘቃበርኩምናን ካብ ውሽጢ ሃገርን ወጻእን 
ብኣካልን ብቴሌፎንን ዘጸናናዕኩምናን፡ 
ብፍላይ መሳርሕቱ ፋብሪካ ኮካኮላ ኣስመራ 
ብልቢ እናመስገንና፡ ሕሰም ኣይትርከቡ 

እናበልና ልባዊ ምስጋናና ነቕረብ።

ብዓልቲ ቤቱ ወ/ሮ ብርኽቲ ቀሺ ኣብርሃ 
ምስ ደቁን ምሉኣት ስድራቤትን።   

ሸሪዓ ዞባ ማእከል ኣስመራ

ከሳሲት ሱመያ በይን ስዒድ፡ ተኸሳሲ 
ዑስማን መ/ኑር፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን10/5/23 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ኮማዊ ቤት-ፍርዲ ኣባሻውል

ከሳሲ ኣቶ ሃብቶም በያን እስማዒል፡ 
ተኸሳሲ ኣቶ ገብረሂወት ክፍላይ፡ 
ብወኪሉ ዝሸጠለይ ሞተር ሳይክል 
ብዋጋ 12,500.00 ናቕፋ ናብ ስመይ 
የመሓላልፈለይ ስለዝበለ፣ ን26/4/23 ኣብ 
ቤ/ፍ ቅረብ።

ኮማዊ ቤት-ፍርዲ ገዛ ባንዳ

ከሳሲ ኣቶ ሙሴ ግርማይ ተስፋማርያም፡ 
ተኸሳሲ ኣቶ ሳምሶም ሃይለ ግደ፡ ናይ 
ስም ምትሕልላፍ ክሲ ተመስሪቱልካ 
ኣድራሻኻ ስለዘይተፈልጠ፡ ብኣካል 
ወይ ብሕጋዊ ወኪል ን24/4/23 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ተመስገን ቡላ ጀሃድ፡ ኣሕዋተይ፡ የማነ ቡላ 
ጀሃድ ስለዝተሰወአ፡ ኣለም ገብረሚካኤል 
ስለዝዓረፈ፡ ኣነ ጥራይ ወራሲ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን27/4/23 ኣብ ቤ/ፍ ይቕረብ።

ኤልሳ ገብረሃንስ ወልደስላሴ፡ በዓል-
ቤተይ ኤፍሬም ገብረክርስቶስ ቦኽረጼን 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን27/4/23 ኣብ ቤ/ፍ 
ይቕረብ።

ራህዋ ሙሳ ያሲን፡ ወደይ ስራጅ 
መሓመድ ብርሃን ስለዝተሰወአ፡ ኣነ 
ጥራይ ወራሲቱ ምዃነይ ይረጋገጸለይ 
ስለዝበለት፣ ዝቃወም እንተሎ፡ ን27/4/23 
ኣብ ቤ/ፍ ይቕረብ።

ከሳሲት ወ/ሮ ፈቨን ኣብርሃ ገብረመድህን፡ 
ተኸሳሲ ኣቶ መድሃኔ ሃብተዝጊ ተስፋዝጊ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን25/4/23 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ወ/ሮ ኣስቴር ገብረእግዝዚኣብሄር ፍትዊ፡ 
ኣደይ ምሕረት ተኽለማርያም ባይሩ 
ስለዝዓረፈት፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን27/4/23 ኣብ ቤ/ፍ 
ይቕረብ።

ከሳሲ መሓሪ ሃብተማርያም ገብረመድህን፡ 
ተኸሳሲ ተኽለኣብ ተስፋይ ተድላ ናይ 
ስም ምትሕልላፍ ክሲ ተመስሪቱልካ 
ስለዘሎ’ሞ፡ ኣድራሻኻ ስለዘይተፈልጠ፡ 
ብኣካል ወይ ብሕጋዊ ወኪል ን27/4/23 
ኣብ ቤ/ፍ ቅረብ።

ወ/ሮ ሊያ ዘካርያስ ዮውሃንስ፡ ኣደይ ኣለም 
ወልዳይ ካሕሳይ ስለዝዓረፈት፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 

ስለዝበለት፣ ዝቃወም እንተሎ፡ ን27/4/23 
ኣብ ቤ/ፍ ይቕረብ።

ወ/ሮ ፍረወይኒ ሃይለ ሓጎስ፡ ኣደይ 
ለተንሰኤ የውሃንስ ቀላቲ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን27/4/23 
ኣብ ቤ/ፍ ይቕረብ።

ከሳሲ ኣቶ ስምኦን ሙሉጌታ ድራር፡ 
ተኸሳሲ ኣቶ ቢንያም ደሳለ ተስፋይ፡ 
ናይ ስም ምትሕልላፍ ክሲ ተመስሪቱልካ 
ስለዘሎ፡ ን27/4/23 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ከሳሲ ከሰተ ስምኦን ወልደማርያም፡ 
ተኸሳሲት ዮዲት ኣኸዛ ገብረእግዚኣብሄር፡ 
ናይ ስም ምትሕልላፍ ክሲ ተመስሪቱልኪ 
ስለዘሎ፡ ብኣካል ወይ ሕጋዊ ወኪል 
ን24/4/23 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብዘየለኽሉ 
ክረአ ምዃኑ ነፍልጥ።

ኮማዊ ቤት-ፍርዲ ገጀረት

ወ/ሮ ኤልሳ ሓድገምበስ ደስታ፡ በዓል-
ቤተይ ሃብተማርያም ሃብተገርግሽ ብርሃነ 
ስለዝዓረፈ፡ ንዓይ ናይ መጻምዲ መሰለይ 

ይተሓለወለይ፡ 13 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን27/4/23 ኣብ ቤ/ፍ 
ይቕረብ።

ኮማዊ ቤት-ፍርዲ ሰምበል

ወ/ሮ ኣምለሰት መንግስትኣብ ወልደየሱስ፡ 
በዓል-ቤተይ ዘርኣይ የማነ ብርሃነ ስለዝዓረፈ፡ 
ኣነ ምስ 5 ደቅና ወረስቲ ምዃንና 
ይረጋገጸልና ስለዝበለት፣ ዝቃወም እንተሎ 
ን28/4/23 ኣብ ቤ/ፍ ይቕረብ።
 

ላዕለዋይ ቤት-ፍርዲ 
መንደፈራ 

ብፍርዲ ብዓል መሰል ናትናኤል ኪዳነ፡ 
ሞግዚት ወ/ሮ ኤደን ጸጋይ፡ ብፍርዲ 
ብዓል ዕዳ ኣቶ ሙሉጌታ ኪዳነ ክፍለ፡ 
ዳግማይ ተጸዊዑ ን3/5/23 ኣብ ቤ/ፍ 
ይቕረብ። 

ኮማዊ ቤት ፍርዲ ብሹኳ 

ወ/ሮ ትዕግስቲ ወልዱ ሰመረኣብ፡ በዓል 
ቤተይ ምሕረትእብ ኣበሊ ክፍላይ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ 
ምዃኖ ይረጋገጸሎም ስለዝበለት፣ ዝቃወም 
እንተሎ። ን19/4/23 ኣብ ቤ/ፍ ይቕረብ። 



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

Vacancy Announcement
    

Eritrea Sichuan Mineral Construction CORP. LTD. (ESMC), 
The Construction team, is inviting applicants for the following 
positions for Asmara project sites.
 Welder
Number required-(05)
Type of Contact – Definite period 02 Years

Major Duties and responsibilities.
•	 Responsible for welding related works.
•	 Equippe the workshop with the necessary materials to serve on 

welding metals.
•	 Checks the machines & equipment properly to repair them by 

welding.
•	 Access the welding materials to the machines so as to facilitate 

works.
•	 Introduce new systems through time to provide efficient output.
•	 Transfer the technology & techniques of welding to subordi-

nates.
•	 Organize work group for a harmonized task.
•	 Record events & history for report basis.

                                           
Profile: Qualifications and Experience
 Formal Education, 
Certifications, or 
Equivalents

- Middle school degree or above in 
welding, general repair & mainte-
nance or auto mechanics.

 Working Experience – 
Nature & length

- Required to have rich work experi-
ence and have participated in the 
electric welding work of no less 
than 2 large-scale projects

- Have Related working certificate
 Leadership Experience- 
Nature & length of time
suite, good presentation, 
and reporting skills

- Demonstrate good supervisory and 
leadership skills.

- Good communication skills in Eng-
lish.

  Other skills 
and abilities

- Ability to work in culturally diverse 
Working environments.

 Engineering Installer
Number required-(02)
Type of Contact – Definite period 02 Years

Major Duties and responsibilities.
•	 Responsible for on-site installation work.
•	 Installation of machinery & equipment properly on the site.
•	 Follow instructions for the usage of new machines & prepare man-

uals for users.
•	 Train users as per the instruction so as to handle the equipment 

properly & better productivity.
•	 Conduct inductions to users on the safe handling of machinery & 

equipment.
•	 Administer the proper installation procedure manual preparation.
•	 Plan for the consecutive programmes in the course of the overall 

project progress. 
Profile: Qualifications and Experience
 Formal Education, 
Certifications, or Equivalents

- Middle school degree or 
above in construction ma-
chinery installation or any 
related field.

 Working Experience – Nature & 
length

-  to have rich experience in 
at least 2 large-scale engi-
neering installations

 Leadership Experience- Nature 
& length of time
suite, good presentation, and 
reporting skills
 

- Demonstrate good supervi-
sory and leadership skills.

- Computer literate and ac-
ceptable level of proficien-
cy in MS office

- Good communication skills 
in English.

  Other skills and abilities - Ability to work in culturally 
diverse Working environ-
ments.

Plumber and Electrician
Number required-(05)
Type of Contact – Definite period 02 Years
Major Duties and responsibilities.

•	 Responsible for workplace plumbing and electrical work.
•	 Assessing the pipeline system of the building or any infrusrastructure 

in the project.
•	 Administer the coordinated installation of the electricity line with the 

fluid pipes to hinder constraints. 
•	 Assist in supplying/purchasing of quality plumbing & electricity mate-

rials.
•	 Organize to install the two systems independently so that problem in 

one system will not affect the other one.
•	 Service the renovation of the systems periodically.
•	 Effect the repair & maintenance of the system responsibly.
•	 Record events as reference in the future usage.
•	 Train users on the proper & safe usage of the systems. 

                                       
Profile: Qualifications and Experience
 Formal Education, 
Certifications, or 
Equivalents

- Middle level degree or above in the 
plumbing &/or Electricity.

 Working Experience – 
Nature & length

- Required to have rich working experi-
ence in water and power systems, be 
able to independently be responsible for 
the installation of power systems, and 
have no less than 2 working experiences 
in large-scale projects

 Leadership Experience- 
Nature & length of time
suite, good 
presentation, and 
reporting skills
 

- Demonstrate good supervisory and lead-
ership skills.

- Computer literate and acceptable level of 
proficiency in MS office

- Good communication skills in English.
  Other skills 
and abilities

- Ability to work in culturally diverse Work-
ing environments.

Technical director
Number required-(07)
Type of Contact – Definite period 02 Years
Major Duties and responsibilities.

•	 Responsible in directing the technical works of the project site.
•	 Train the different sections separately on the knowhow & day to day 

usage of the machine & equipment or the construction work.
•	 Technical assessment of the different sections activities & progresses.
•	 Guidance & support of employees to maintain the technical perfor-

mance of the machinery.
•	 Prepare periodic technical report to the management.  

                                           
Profile: Qualifications and Experience
 Formal Education, 
Certifications, or 
Equivalents

- College degree or above in engineering 
/mechanics/Civil engineering or related 
field of study.

 Working Experience – 
Nature & length

- Requires no less than 7 years of con-
struction management experience, 
proficient in engineering technology

- Having technical certificate will be con-
sidered as an asset.

 Leadership Experience- 
Nature & length of time
suite, good presentation, 
and reporting skills
 

- Demonstrate good supervisory and 
leadership skills.

- Computer literate and acceptable level 
of proficiency in MS office

- Good communication skills in English.
  Other skills and abilities - Ability to work in culturally diverse 

Working environments.
General Information and Other Requirement 

	 Place of Work:           Asmara Project Sites
	 Salary:                      As per Company salary scale

Additional Requirement for Nationals:
	 Having fulfilled his/ her National Service Obligation and Provide evidence 

of Release Paper from Ministry of Defense.
	 Present Clearance from current/ last employer or Unemployment card 

from Labor office.
	 Testimonial documents to be attached (CV, work experience credential, a 

copy of your National Identity card etc.)
	 Only shortlisted applicants will be considered as potential candidates for 

an interview.
	 Application documents will not be returned to sender.
	 All application should be sent through the post office.
	 Deadline for application; 07 days from the date of publication on the 

newspapers 

Address: Please mail your application to;
                Eritrea Sichuan Mineral Construction CORP. LTD (ESMC)
                (The Construction team)
               P.O. Box. 4832 Asmara, Eritrea   

Note to None Eritrean applicants:
              Please send a copy of your application to 
             Aliens Employment permits Affairs,
             P.O. Box 7940 Asmara, Eritrea 

መበል 32 ዓመት  ቁ.183 1 ሚያዝያ 2023 - ገጽ 8

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ምልክታ ጨረታ 

ቤ/ጽ/ጨ /ሚ/ትም/ዞባ፡ ማእከል፡ ኣብ 2022/2023 ዓመተ-ትምህርቲ፡ ኣብ ስፖርታዊ ንጥፈታት፣ ንመባእታ፡ ማእከላይን 
2ይን ደረጃ፡ ሽልማት ኣብያተ ትምህርቲ፣ ናይ ማልያ፡ ማዳልያ፡ ዋንጫ፡ ኩዕሶ፡ ብሽክለታን፡ ራኬትን T-Shirt፡ ብልጫ 
ኣጫሪቱ ክዕድግ ስለ ዝደለየ፡ ተጫረትቲ ይዕድም። 

ተ.ቁ ዓይነት ንብረት ዓይነት ውድድር መ/ደረጃ
መዐቀኒ       ብዝሒ

ማ/ደረጃ
መዐቀኒ       ብዝሒ

2ይ ደረጃ
መዐቀኒ       ብዝሒ

1 ማልያን ቁምጣን ኩ/እግሪ ንእሽቶ (S)   48              48 ማእ(M)     72

2 ማልያን ቁምጣን ኩ/እግሪ            ዓቢ(L)      72

3 ማልያን ቁምጣን ያታዊ/ኩ/መርበብ ንእሽቶ (S)   15              48 ዓቢ(L)       48

4 ማልያን ቁምጣን ኩ/ሰኪዔት              48 ዓቢ(L)       48

5 ማልያን ቁምጣን ኩ/ኢድ ዓቢ(L)       48
6 ማልያን ቁምጣን ኣትለቲክስ ንእሽቶ (S)    18              80 ማእ(M)     120

7 ማልያን ቁምጣን ብሽክለታ              12 ማእ(M)      9

8 ማልያን ቁምጣን ሰ/ቴንስ              12 ማእ(M)      9

9 ማልያን ቁምጣን ባይታ ቴንስ              12 ማእ(M)      9

10 ማልያን ቁምጣን ባድሜንተን ዓቢ          12 ማእ(M)       9

11 ማዳልያ ኩ/እግሪ               90 ዓቢ          90             228

12 ማዳልያ ኩ/መርበብ ዓቢ          90             78

13 ማዳልያ ኩ/ሰኪዔት ዓቢ          90             78

14 ማዳልያ ኩ/ኢድ ዓቢ             78

15 ማዳልያ ኣትለቲክስ             18 ዓቢ          90             100

16 ማዳልያ ማ/ባይክ ዓቢ          12              9

17 ማዳልያ ሰ/ቴንስ ዓቢ          12              9

18 ማዳልያ ባይታ ቴንስ ዓቢ          12              9

19 ማዳልያ ያ/ ባድሜንተን ያታዊ/ስፖ     15 ዓቢ          12              9

20 ኩዕሶ ኩ/እግሪ ቁ.3           15             20 ቁ.4          20

21 ኩዕሶ ኩ/እግሪ ቁ.5          20

22 ኩዕሶ ኩ/መርበብ MiKasa     15 MiKasa      15

23 ኩዕሶ ኩ/ሰኪዔት Spalding     15 Spalding     15

24 ኩዕሶ ኩ/ኢድ              15

25 ብሽክለታ ማ/ባይክ ንቕድድም    3 ንቕድድም     3 

26 ቸርክዮ ማ/ባይክ ንቕድድም     6 ንቅድድም     12

27 ጎማ ብሽክለታ  ማ/ባይክ ንቕድድም     6 ንቕድድም     12

28 ራኬት ሰ/ቴንስ             12               12

29 ራኬት ባይታ ቴንስ              12               12

30 ራኬት ባድሜንተን              12               12

31 T-Shirt መምህራን     20

 32  T-Shirt መዛዘሚ ቅ/ስፖርት ቅ/ስፖርት   30                                                       

33 ዋንጫ INdoorGemes ንእሽቶይ  2   ንእሽቶይ   6 ዓቢ/ማ/ንእ    45    
                                           

ተጫራቲ ከማልኦ ዘለዎ

1. ናይ 2019 ዝተሓደሰ ንግዲ ፍቓድን 2021 ክሊራንስን ናይ ታሴራ ፎቶ ኮፒን የቕርብ።
2. ንመኽበሪ ጨረታ ዝኸውን ተመላሲ ትሕጃ 10,000.00 (ዓሸርተ ሽሕ) ናቕፋ ብ C.P.O የትሕዝ።
3. ተጫራቲ ዘይምለስ ሓምሳ ናቕፋ ብምኽፋል ሰነድ መብርሂ ጨረታ ይመልእ።
4. ተጫራታይ መርኣዪ (ሳምፕል) ዝኸውን ናይ ማልያ፡ ማዳልያ፡ ዋንጫ፡ ኩዕሶ፡ ብሽክለታን፡ ራኬትን T-shirtን የቕርብ።
5. ጨረታ ኣብ ጋዜጣ ሓዳስ ኤርትራ ካብ ዝወጽኣሉ ዕለት ጀሚሩ ን10 (ዓሰርተ) መዓልታት ክፉት ኮይኑ፡ ንጽባሒቱ ኣብ ናይ 
ስራሕ ሰዓታት ሰዓት ዓሰርተ ቅ.ቀ ተጫራታይ ወይ’ውን ሕጋዊ ወኪል ኣብ ዝተረኽቡሉ ይኽፈት።
6. ጨ/ሚኒ/ትም/ዞባ ማእከል ዝሓሸ ኣማራጺ እንተረኺቡ ብኸፊል ወይ ብምሉኡ ጨረታ ናይ ምስራዝ መሰሉ ዝተሓለወ እዩ።

ጨ/ሚኒ/ትም/ዞባ ማእከል

ሰለሙን ሃብተ መንግስቱ፡ ብስም ወላዲየይ ነ/ሄር ኣቶ ሃብተ መንግስቱ፡ ኣብ 
ምም/ን/ዞ/ዕዳጋ ሓሙስ ከባቢ ሓዝሓዝ፡ ኣብ ዚፕ 1/A157 ቁ/ገዛ 8 ኣብ ፕሎት 
58 ቁ/ፓርሰል ዞን ASP00007989 ፓርሰል (G) በዓል 97.50 ትርብዒት ሜተር 
ዝኾነ፡ ብቤት ጽሕፈት ካዳስተር ብመለለዪ ቁጽሪ ንብረት 1፦012770 ዝተመዝገበ፡ 
ብፍርቂ ብጽሒቱ ብኸፊል ዝግበረለይ ለበዋ፡ ኣብ ኮ/ቤ/ፍ ዕዳጋ ሓሙስ ዝጸደቐን፡ 
ኣብ ዝተረፈ ንብረት ድማ፡ ምስ ሸሞንተ ኣሕዋተይ ወረስቲ ዝኾንኩሉን፡ ናብ 
ስመይን ናብ ስም ወረስትን ምትሕልላፍ ስም ክገብር ስለዝደለኹ፡ ዝቃወም 
እንተሎ፡ ካብ ዝምልከቶ ቤት ፍርዲ፡ መአገዲ ሒዙ ኣብ ውሽጢ 30 መዓልቲ፡ ናብ 
ቤት ጽሕፈት ፓብሊክ ኖታርን ካዳስተርን ክቐርብ ኣመልክት። 

ወኪል ተስፋኣለም ሃብተ መንግስቱ

ኣነ ወ/ሮ ኣብርሀት ኣፈወርቂ ኣብርሃ ነቲ ብስም ዓብደልዋሃብ ስዒድ ዓብደላ 
ዝተመዝገበ ገዛ፡ ኣብ ዞባ ደቡብ ከተማ መንደፈራ ከባቢ 04 ጎደና ደጃ/መሓሪ 
ዓንደመስቀል ሎታ 41 ዝርከብ፡ ብመለለይ ቁጽሪ 40114 መወከሲ ቁጽሪ 
402760 ዝተመዝገበ ስለ ዝዓደግክዎ’ሞ ናብ ስመይ ከመሓላልፎ ስለ ዝደለኹ፡ 
ዝቃወም እንተሎ፡ ኣብ ውሽጢ 30 መዓልቲ ካብ ዝምልከቶ ቤት ፍርዲ ሕጋዊ 
ናይ መአገዲ ትእዛዝ ንቤ/ጽ ፓብሊክ ኖታሪን ንቤ/ጽ ካዳስተር የቕርብ። 

ኣብርሀት ኣፈወርቂ ኣብርሃ

ወላዲተይ ወ/ሮ ሓረጉ ደምሳስ በራኺ፡ ዕለት 05/02/2019 ብቁ/መዝ/21/2019 
ኣብ ቅድሚ ቤ/ፍ ዞባ ማእከል ቀሪባ ኣብ ዞባ ማእከል ምም/ከባቢ ማይተመናይ ጎደና 
ዓዲ - መርዓዊ ቁ/ገዛ 9 ፕሎት 53 ፓርሰል F1 ዝርከብ 3+ ቀንዲ ክፍልታትን 
ሓደ ተሓጋጋዚ ክፍሊ ተሰሪሕዎ ዝርከብን ኣብ ሚ/ሪ መሬት ማይን ኣከባብን ቤ/
ጽሕፈት ዘይንቀሳቐስ ንብረት ገዛ ብዝምልከት ዝገበረትለይ ውህብቶ መሰረት፡ ናብ 
ስመይ ከመሓላልፎ ስለ ዝደለኹ፡ ዝቃወም እንተሎ፡ ኣብ ውሽጢ 30 መዓልቲ ካብ 
ዝምልከቶ ቤት ፍርዲ መአገዲ ሒዙ ናብ ቤት ጽሕፈት ፓብሊክ ኖታሪን ቤ/ጽ/ሃ 
ካዳስተርን የቕርብ። ዝቃወም እንተዘይቀሪቡ ግን ኩሉ ሰነዳተይ ኣቕሪበ መስርሕ 
ስም ምትሕልላፍ ናብ ስመይ ክፍጽም ምዃነይ እሕብር። 

ወ/ሮ ኣኽበረት ተስፍጋብ ተኽሎም



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 32 ዓመት ቁ.183 1 ሚያዝያ 2023 - ገጽ 10

                               

                        Employment Advertising for the position of Chief Accountant 

Responsibilities and duties 

- Posting all passengers, freight, excess baggage, mail and other revenues to the 

accounting system. 

- Check and verify accuracy of cash deposits against sales report. 

- Keep all supporting documents of sales properly. 

- Keep all payment documents along supporting documents properly. 

- Complies and reconciles the Airlines budget. (OR petty cash in case of Branch office). 

- Plans and executes the most effective utilization the company’s funds/petty cash. 

- Process and prepare all salary deductions and other salary benefits monthly in payroll 

program and submit to the management. 

- Prepares monthly Financial Report as per the company procedure. 

- Established and operates bank accounts, subject to the approval of the Airlines 

Management and as per the local government policies. 

- Evaluates all insurance requirements of the company and ascertain that all necessary 

coverage is secured (with the insurance company in Eritrea) to the best advantage of the 

Airline. 

Qualification Requirements and Experiences 

Minimum Requirements 

- Diploma in Accounting 

- Knowledge of IFRS and Eritrea taxation rules. 

- Excellent English Communication skills (both written and verbal) & Arabic 

language is an advantage. 

- Good knowledge of MS office and advanced excel skill 

- Minimum 3 years experience 

- Experience in aviation industry is an advantage. 

All applicants must provide evidence of completion or exemption from national 

service. 

Interested candidates should submit their application with their personal resume 

within 10 working days of this announcement.  

ኮማዊ ቤት-ፍርዲ ማእከል 
ከተማ 

ትሕቲ ዕድመ ኣዛሄል መርሃዊ ዳኘው፡ 
ብሞግዚት ኣቶ መርሃዊ ዳኘው፡ ኣደይ 
ፌቨን ኢያሱ ሃብተ ስለዝዓረፈት፡ ኣነ 
ጥራይ ወራሲ ምዃነይ ይረጋገጸለይ 
ስለዝበለት፣ ዝቃወም እንተሎ፡ 
ን27/4/2024 ኣብ ቤ/ፍ ይቕረብ። 

ኮማዊ ቤት-ፍርዲ ማይ 
ተመናይ 

ወ/ሮ ጸሃይነሽ ተስፋይ ተድላ፡ ኣደና 
ለተኺዳን ሳህለ የማነ ስለዝዓረፈት፡ 
ኣነ ምስ 1 ሓወይ 3 ተተካእቲ ደቁ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን29/4/2024 ኣብ 
ቤ/ፍ ይቕረብ። 

ወ/ሮ ዝማም ገብረእየሱስ ገብረክርስቶስ፡ 
ብውርሻ ዝተረኽበ ዘይንቀሳቐስ ንብረት 
ናይ ወላዲና፡ ናይ መዋቲ ሓወይ 
ዘሚካኤል ገብረእየሱስ ተተካኢት ጓሉ 
ምስ ኣሕዋተይ ዝተገብረ ናይ ገዛ ስምምዕ፡ 
ናብ ስመይ ይመሓላለፈለይ ስለዝበለት፣ 
ዝቃወም እንተሎ፡ ን20/4/23 ኣብ ቤ/ፍ 
ይቕረብ።

ወ/ት ብስራት የማነ ምስግና፡ ወለድና የማነ 
ምስግና ወልደሃዋርያትን ኣዴና ለምለም 
ሃይለሚካኤል ጎይትኦምን ስለዝዓረፉ፡ 
ኣነ ምስ 7 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም 
እንተሎ፡ ን29/4/23 ኣብ ቤ/ፍ ይቕረብ።

ወ/ሮ ያየሽ ሞባእጼን ኪዳነ፡ በዓል-
ቤተይ ሓደራ ዑቕባይ ገብረሂወት 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን20/4/23 ኣብ ቤ/ፍ 
ይቕረብ።

ኮማዊ ቤት-ፍርዲ  ኣኽርያ

ወ/ሮ ጽገ ዓንደሚካኤል ዑቕቡ፡ በዓል 
ቤተይ ኣቶ ተስፋይ መሓሪ ኣይሙት 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 7 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን27/4/23 ኣብ ቤ/ፍ 
ይቕረብ። 

ወ/ሮ ኣዝመራ ገብረእግዚኣብሄር ዑቕቡ፡ 
ኣቦይ ኣቶ ገብረእግዚኣብሄር ዑቕቡ 
ሰመረኣብን ወ/ሮ ገነት ገብረስላሴ ጋርዛን 
ስለዝዓረፉ፡ ኣነ ምስ ክልተ መወትቲ 
ኣሕዋተይ ተተካእቲ 5 ደቆም ወረስቲ 
ምዃንና ይረጋገጸልና ስለዝበለት፣ 
ዝቃወም እንተሎ፡ ን27/4/23 ኣብ ቤ/ፍ 
ይቕረብ።
 

ኮማዊ ቤት-ፍርዲ ዕዳጋ 
ሓሙስ

ከሳሲት ወ/ሮ ኣይዳ የማነ ሃይለ፡ ተኸሳሲ 
ኣቶ ኢሰያስ ስብሃቱ ተስፋስላሴ፡ ናይ 
ሓዳር ክሲ ተመስሪቱልካ ስለዘሎ፡ ብኣካል 
ወይ ብሕጋዊ ወኪል ን28/4/23 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክርአ ምዃኑ ነፍልጥ። 

ከሳሲ ኣቶ ያሬድ ፍሊጶስ ጸጋይ፡ ወኪል 

ተኽለብርሃን ፍሊጶስ፡ ተኸሰስቲ ወ/ሮ 
ማክዳ ወልዱ በርሀ ናይ ሓዳር ክሲ 
ተመስሪቱልካ ስለዘሎ፡ ብኣካል ወይ 
ብሕጋዊ ወኪል  ን28/4/23 ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክርኣ ምዃኑ ነፍልጥ።
 
ከሳሲት ወ/ሮ ሲሎንዲስ ኢሰያስ መሓሪ፡ 
ተኸሳሲ ኣቶ ኣቤል ሃብተ ሰለሙን፡ ናይ 
ሓዳር ክሲ ተመስሪቱልካ ስለዘሎ፡ ብኣካል 
ወይ ብሕጋዊ ወኪል  ን28/4/23 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክርአ ምዃኑ ነፍልጥ።
 
ወ/ት ኤደን መሓሪ ገብረየሱስ፡ ኣቦይ 
መሓሪ ገብረየሱስ መዓሾ ስለዝዓረፈ፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን28/4/23 ኣብ ቤ/ፍ ይቕረብ። 

ኮማዊ ቤት-ፍርዲ ኣባሻውል 

ከሳሲ ኣቶ ኣማኑኤል ኣብርሃም ኣርኣያ፡ 
ካብ ነ/ሄር ረዘነ ሰንጋል ተኪኤ ዝዓደክዋ 
ማኪና ናብ ስመይ ከመሓላልፋ 
ስለዝደለኹ፡ ንኣቶ ረዘነ ሰንጋል ተኪኤ 
ይፈልጦም እየ ወይ ይምልከተኒ እዩ 
ዝብል እንተሎ፡ ን26/4/23 ኣብ ቤ/ፍ 
ይቕረብ። እንተዘይቀሪቡ፡ ጉዳይ 
ኣብዘየለዉሉ ክርአ ምዃኑ ነፍልጥ።
 
ከሳሲ ኣቶ ሳሙኤል ተስፋዝጊ መሓሪ፡ 
ተኸሳሲት ወ/ሮ ስቲ ያሲን ዓብደልሓይ፡ 
ናይ ማኪና ስም ምትሕልላፍ ክሲ 
ተመስሪቱልኪ ስለዘሎ’ሞ፡ ኣድራሻኺ 
ክርከብ ስለዘይተኸኣለ፡ ብኣካል ወይ 
ብሕጋዊ ወኪል ን26/4/23 ኣብ ቤ/ፍ 
ቅረቢ። እንተዘይቀሪብኪ፡ ጉዳይኪ 
ኣብዘየለኽሉ ክርኣ ምዃኑ ነፍልጥ። 

ኮማዊ ቤት-ፍርዲ ገዛ-ባንዳ 

ወ/ሮ ዮርሳሌም በርሀ ኣባይ፡ ብዓል 
ቤተይ ኣብርሃ ኣረፋይነ ኣውዓሎም 
ስለዝተሰውአ፡ ንዓይ ናይ መጻመድ 
መሰለይ ይተሓለወለይ፡ 6 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን20/4/23 
ኣብ ቤ/ፍ ይቕረብ። 

ኮማዊ ቤት-ፍርዲ ገጀረት 

ኣቶ ተኽለ ደበሳይ ሃይሉ፡ ኣደይ ምሕረት 
ገብረሚካኤል ወልዱ ስለዝዓረፈት፡ ኣነ 
ምስ 4 ኣሕዋተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን28/4/23 ኣብ ቤ/ፍ ይቕረብ። 

ከሳሲ ኣቶ ሙሴ ግርማይ ሕድሩ፡  
ተኸሳሲት ወ/ሮ ሰናይት ገብረሂወት 
ተወልደ፡ በዓል ቤትኪ ናይ ፍትሕ 
ክሲ መስሪቱልኪ ስለዘሎ፡ ብኣካል ወይ 
ብሕጋዊ ወኪል ን27/4/23 ኣብ  ቤ/ፍ 
ቅረቢ። 

ወ/ሮ ሊባኖስ ኪዳነ ተስፋይ፡ ኣደይ ኣስሊ 
መዓሾ ስለዝዓረፈት፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን27/4/23 ኣብ ቤ/ፍ 
ይቕረብ። 

ወ/ት ኣድያም ዘርአ ከሰተ፡ ኣቦይ ዘርአ 
ከሰተ ኣደይ ኤደን እምባየ ስለዝዓረፉ፡ 
ሓፍተይ ፌቨን ዘርአ ድማ ስለዝተሰወአት፡ 

ኣነ ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን28/4/23 
ኣብ ቤ/ፍ ይቕረብ።

 

ኮማዊ ቤት-ፍርዲ ጐዳይፍ 

ወ/ሮ ብርኽቲ ዘርኣይ፡ በዓል ቤተይ 
ተስፋማርያም ገብረስላሴ ስለዝዓረፈ፡ ንዓይ 
ናይ መጻመዲ መሰለይ ይተሓለወለይ፡ 
4 ደቅና ድማ ወረስቲ ምዃኖም 
ይረጋገጸሎም ስለዝበለት፣ ዝቃወም 
እንተሎ፡ ን28/4/23 ኣብ ቤ/ፍ ይቕረብ።
 
ወ/ሮ ተኽኣ ኣስገዶም ይፍጠረሉ፡ በዓል 
ቤተይ መሓሪ ክፍለ ስለዝዓረፈ፡ ንዓይ ናይ 
መጻመዲ መሰለይ ይተሓለወለይ፡ 8 ደቁ 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን28/4/23 
ኣብ ቤ/ፍ ይቕረብ። 

ወ/ሮ ሩታ ዘሙን ገብረትንሳኤ፡ በዓል 
ቤተይ መሓሪ ጥዑምዝጊ ገብረመድህን 
ስለዝዓረፈ፡ ንዓይ ናይ መጻመዲ መሰለይ 
ይተሓለወለይ፡ 5 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን27/4/23 ኣብ ቤ/ፍ 
ይቕረብ። 

ወ/ሮ ጽገረዳ ተወልደመድህን 
ዑቕባክርስቶስ፡ ኣደይ ጽገሃና ባይሩ ሃብቱ  
ስለዝዓረፈት፣ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን28/4/23 ኣብ ቤ/ፍ 
ይቕረብ።

ወ/ሮ ፋና በርሀ ፍስሓ፡ ኣቦይ በርሀ ፍስሓ 
ባህታን ኣዴና ወይኒ ብጹዕኣምላኽ 
ዘርኣጼንን ስለዝዓረፉ፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን28/4/23 
ኣብ ቤ/ፍ ይቕረብ።

ኮማዊ ቤት-ፍርዲ ዓዱ 
ጓዕዳድ

 
ወ/ሮ ኣረጋሽ መዓሾ ወልደስላሴ፡ በዓል 
ቤተይ ሃብቶም መዘንግዕ  ቀለታ 
ስለዝዓረፈ፡ ንዓይ ናይ መጻመዲ መሰለይ 
ይተሓለወለይ፡ 4 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን26/4/23 ኣብ ቤ/ፍ 
ይቕረብ። 

ኮማዊ ቤት-ፍርዲ ሃዘጋ
ኣኽበረት ደርቤ ውቤ፡ በዓል ቤተይ 

ኣብርሃለይ ወረደ ተስፋጽዮን ስለዝተሰወአ፡ 
ትሕቲ ዕድመ 1ጓለይ ጥራይ ወራሲት 
ናይ ኣቡኣ ምዃና ይረጋገጸላ ስለዝበለት፣ 
ዝቃወም እንተሎ፡ ን23/4/23 ኣብ ቤ/ፍ 
ይቕረብ። 

ኮማዊ ቤት-ፍርዲ ኩዶብዑር

ከሳሲት ወ/ሮ ዮርሳለም ሃ/ማርያም 
ገብርኣብ፡ ተኸሳሲ በዓል ቤተይ ኣማረ 
ሃይለ ንጉሩ፡ ናይ ሓዳር ክሲ ተመስሪቱልኪ 
ስለዘሎ፡ ብኣካል ወይ ብሕጋዊ ወኪል 
ን16/4/23 ኣብ ቤ/ፍ ቅረብ።
 
ፋጥና መሓመድ ብርሃን ጃሃር፡ በዓል 
ቤተይ መሐመድ ብርሃን ስራጅ 
ኢብራሂም ስለዝተሰውአ፡ ኣነ ምስ 7 
ደቀይ ወረስቲ ምዃንና ይረጋገጸለልና 
ስለዝበለት፣ ዝቃወም እንተሎ፡ ን23/4/23 
ኣብ ቤ/ፍ ይቕረብ። 

ቤት-ፍርዲ ዓረዛ 

ወ/ሮ ንግስቲ ናይዝጊ ገብረእግዚኣብሄር  
ምባል ተሪፉ፡ ንግስቲ ናይዝጊ ገዝሀይ 
ተባሂሉ ይተኣረመለይ ስለዝበለት፣ 
ዝቃወም እንተሎ፡  ን18/4/23 ኣብ ቤ/ፍ 
ይቕረብ። 

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ሃገራዊ ውድድር ትራክን ፊልድን ኣትሌቲክስ ትሕቲ 20 ዓመት . . .

ደንደንን ቀይሕ-ባሕሪን ንሓደስቲ 
ጋንታታት ኣዕንየንአን

ሻምፕዮና ሱፐር ዲቪዥን ‘ኤ’፡ ብቕድሚ 
ትማሊ ኣብ ዝቐጸለሉ፡ ደንደንን ቀይሕ-
ባሕሪን ነተን ሎሚ ዓመት ናብ ቀዳማይ 
ድቪዥን ዝሓለፋ ማይተመናይን ቲራቮሎን 
ኣዕንየንአን።
 ደንደን፡ ንማይተመናይ ብኣጋኡ ኣብ 

መበል 15 ደቒቕ እያ፡ ብመገዲ ኣጥቃዓያ 
ሳልሕ ስዑድ ሸቶ ኣመዝጊባትላ። 
ማይተመናይ፡ ዋላ’ኳ፡ ሓሓሊፋ ፈተነታት 
ተካይድ እንተነበረት፡ ክሰልጣ ግና 
ኣይከኣለን። ብኣንጻሩ፡ ኣብ መበል 45 
ደቒቕ፡ ሳልሕ ንዕኡን ንጋንታኡን ካልአይቲ 
ሸቶ ብምውሳኽ፡ ደንደን ብናይ ክልተ 
ጸብለልታ ሸቶ ንዕረፍቲ መሪሓ ወጺኣ። ኣብ 
ካልእይ እብረ’ውን ደው ዘብላ ዘይረኸበት 
እዛ ጋንታ፡ ኣብ መበል 46ን 90ን ደቓይቕ 
ክልተ ሸቶታት ብምውሳኽ 4ብ0 ተዓዊታ። 
ሳልሕ ድማ ብሉጽ ተጻዋታይ ተባሂሉ 
ተሸሊሙ።
 ዓባይ ጋንታ ቀይሕ ባሕሪ እውን፡ ምስ’ታ 

ሎሚ ዓመት ንናይ ካልኣይ ዲቪዥን 
ውድድር ተዓዊታ ዝሓለፈት ቲራቮሎ 
ተፋሊማ። ቀዳማይ እብረ ጸወታ እዘን 
ጋንታታት ብዘይሸቶ ተዛዚሙ እናተባህለ 
ከኣ፡ ቀይሕ-ባሕሪ ኣብ መበል 45 ደቒቕ 
ካብ ተኸላኸላያ ናሆም ዓወት ሸቶ ብምርካባ፡ 
መሪሕነት ሒዛ ዕረፍቲ ወጺኣ።
 ኣብ ካልኣይ ፍርቂ ጸወታ’ውን ሸቶ 

ካብ ምርካብ ዓዲ ዘይወዓለት ቀይሕ-ባሕሪ፡ 
መጥቃዕታ ብምሕያል ኣብ መበል 75ን 
85ን ደቓይቕ ካብ ኣጥቃዓያ ቤንሁር ጠዓመ 
ክልተ ሸቶታት ብምውሳኽ ንውጽኢት 
ኣዕረገቶ። ናይ ምምሕዳር ጋንታ ቲራቮሎ፡ 
ሓሓሊፋ ኣስጋእቲ ፈተነታት እኳ ተካይድ 
እንተነበረት፡ ውሕልነት ይጎድላ ብምንባሩ 
ግና፡ ኵዕሶ ምስ መርበብ ከተራኽብ ተኣጊማ 
እያ። ኣጥቃዓያ ሰሚር ዑመር ልዕሊ ወርወር 
ዝሰደዳ ኵዕሶ ከኣ፡ ተጠቃሲት ነይራ። 
ብመንጽሩ ቀይሕ-ባሕሪ፡ ጸወታ ኣብ ኣጋ 
ምዝዛሙ ካብ ኤርሚያስ ረዘነ ራብዕይቲ ሸቶ 
ብምቑጻር ብገፊሕ  4ብ0 ተዓዊታትሉ። 
ኣባላ ቤንሁር ጠዓመ ከኣ ሽልማት ብሉጽ 
ተጻዋታይ ተቐቢሉ።
 ኣሰልጣኒ ቀይሕ-ባሕሪ ኤርሚያስ ተወልደ 

ብዛዕባ’ዚ ግጥም ኣመልኪቱ ኣብ ዝሃቦ 
መግለጺ፡ “ክንዕወት ኢልና ኣቲና፡ ተዓዊትና 
ኣለና። ዝመጽእ ሰንበት ኣንጻር ኣዱሊስ 
ከቢድ ጸወታ ስለዝጸበየና፡ ብዙሕ ከይሃለኽና 
ክንጻወት ኢና ፈቲንና። ነዛ ጸወታ ከኣ፡ ከም 
መንጠሪ ባይታ ተቒምናላ ኣለና።” ኢሉ። 
ዓላሚ ቲራቮሎ ፊሊሞን ንጉሰ ብወገኑ፡ 
“ክሳብ 70 ደቒቕ ጽቡቕ እኳ እንተነበርና፡ 
ድሒሩ ግና ሸቶታት በዚሑና እዩ። ቀይሕ-
ባሕሪ ዓባይ ጋንታ ብምዃና ድማ፡ ማዕሪኣ 
ክንመጽእ ኣይንኽእልን ኢና - ስዕረትና’ውን 
ንቕበሎ ኢና።” ኢሉ።
 እዚ ከምዚ’ሉ እንከሎ፡ ድሒረን ዝገጠማ 

ኩበንያ ሰምበልን ዕዳጋ ሓሙስን ከኣ 
1ብ1 ተፈላልየን። ዕዳጋ ሓሙስ፡ ዋላ’ኳ 
ኣብ መበል 19 ደቒቕ ካብ ተኸላኻሊኣ 
ፍናን እሰያስ ሸቶ እንተረኸበት፡ ክትዕቅባ 
ግና ኣይከኣለትን። ሰምበል ድማ  ኣብ 
መበል 60 ደቒቕ ካብ ሄርሞን እስቲፋኖስ 
መመዓራረይቲ ሸቶ ረኺባ። ኣብዛ ጸወታ፡ 

“ንኢንተር ዋንጫ ከዕትራ ዝኽእል 
ኮንተ እዩ” ፕረዚንደት ኢንተር ሚላን ነበር
ናይ ቅድም ፕረዚንደት ክለብ ኢንተር ሚላን - ማሲሞ ሞራቲ፡ ነዛ ጋንታ ሻምፕዮን 

ክገብራ ዝኽእል ዝበለጸ ኣሰልጣኒ - ኣንቶኒዮ ኮንተ ምዃኑ ንጋዜጠኛታት ገሊጹ። 
 ኮንተ፡ ካብ ቶተንሃም ድሕሪ ምውጽኡ፡ ኣብ ጥቓ ስድራ-ቤቱ ብምዃኑ ኣብ ኢጣልያ 

ክዕልም ከምዝኽእል እዩ ዝግለጽ ዘሎ። ድሮ’ውን፡ ስም ኢንተርሚላን፡ ምስዚ ኣሰልጣኒ 
ተኣሳሲሩ ይለዓል ኣሎ። ኣብ ከምዚ ኩነታት እዩ እምበር እዩ - ሞራቲ፡ “ኢንተር 
ሻምፕዮን ክትከውን እንተኾይና፡ ምናልባት ኮንተ ነዚ ዕላማ ንምህራም እቲ ዝበልጸ 
ኣሰልጣኒ ክኸውን ይኽእል እዩ።” ክብል ኣንፋቲ ዘረባ ደርጒሑ። ኣብዚ እዋን ኣብ 
ሰሌዳ ሰሪ’ኣ ሳልሰይቲ ዘላ - ኢንተር ሚላን፡ ብውጽኢት ኣሰልጣኒኣ ሲሞነ ኢንዛጊ 
ሕጉስቲ ከምዘየላ እዩ ቅርበት ዘለዎም ወገናት ዝገልጹ።
 ኮንተ፡ ቅድሚ ምስ ወናኒ እዛ ኢጣልያዊት ክለብ ተባኢሱ ምውጽኡ፡ ካብ 2019 

ክሳብ 2021 ዓላሚኣ ምንባሩ ይዝከር። ተዓዋቲት ዋንጫ ሰሪ’ኣ ክትከውን እውን 
መሪሑዋ እዩ።

ሃገራዊ ውድድር ትሕቲ 20 ዓመት 
ትራክን ፊልድን ኣትሌቲክስ ዓመተ 2023፡ 
ካብ ትማሊ 31 መጋቢት ጀሚሩ ኣብ 
ስታድዩም ኣስመራ ይሰላሰል ኣሎ።

ኣትሌቲክስ ኤርትራ ጻውዒቱ ኣቕሪቡ ኣሎ።
 እዚ ከምዚ’ሉ እንከሎ፡ ከም ኣካል ናይቲ 

ኩለን ሃገራውያን ፈደረሽናት ስፖርት፡ 
ውድድራት ፓራ-ሊምፒክ ኣካል ስሩዕ 
ሃገራዊ ውድድራተን ገይረን ክነጥፋሉ 

ብመሰረት ሰሪዐንኦ ዘለዋ መደባት፡ ኣብ 
መዛዘሚ እዚ ሃገራዊ ውድድር፡ ኣብ መንጎ 
ጽሙማን ኣትሌታት ናይ 100ን 200 ሜትሮ 
ውድድራት ክካየድ ምዃኑ እቲ ሃገራዊ 
ፈደረሽን ወሲኹ ሓቢሩ ኣሎ።

ኣብ መበል 46 ደቒቕ ሓላዊ ልዳት ዕዳጋ 
ሓሙስ ኤርሚያስ ዓንደሚካኤል ብቀይሕ 
ካርድ ብምብራሩ፡ እታ ጋንታ ንፍርቂ ጸወታ 
ብጎደሎ ተጻወትቲ ክትውድኦ እያ ተቐሲባ። 
ኣባል ጋንታ ዕዳጋ ሓሙስ - ፍናን እሰያስ  
ድማ ሽልማት ብሉጽ ተጻዋታይ ተቐቢሉ። 
 እዚ ውድድር፡ ጽባሕ ሰንበት ኣልታሕሪር 

ኣንጻር ኩባንያ ሰምበል፡ ቀይሕ ባሕሪ ኣንጻር 
ኣዱሊስ ብዘካይዳኦ ግጥማት ክቕጽል ምዃኑ፡ 
ህዝባዊ ርክባት ናይ’ቲ ፈደረሽን ሓቢራ።

ካምፓኒ፡ ኣብ 
ራዳር ቶተንሃም
ቤልጁማዊ ዓላሚ ክለብ በርንለይ 

- ቪንሰንት ካምፓኒ፡ ኣንቶኒዮ ኮንተ 
ሓዲግዎ ንዝኸደ መንበር ምስልጣን ክለብ 
ቶተንሃም ንምሓዝ፡ ቀዳማይ ሕጹይ ኮይኑ 
ከምዘሎ ጻብጻባት ሓቢሮም። 
  ኢጣልያዊ ኮንተ፡ ቅድሚ ሰሙን 

ብቕሉዕ ንተጻወትቱ ድሕሪ ምንቃፉ፡ 
ዝሓለፈ ሰንበት ብናይ ሓባር ምርድዳእ 
ካብዛ ክለብ ምውጽኡ ዝፍለጥ እዩ። ኣቦ-
መንበር ናይ’ዛ ጋንታ - ዳኒኤል ለቪ ከኣ፡ 
ንቦታኡ ዝትክእ ኣሰልጣኒ ኣብ ዘናድየሉ 
ዘሎ እውን፡ ድሮ ምስቲ ካብ ባየር ሙኒክ 
ዝተባረር - ጁሊያን ነግለስማን ርክብ 
ምግባሩ ይንገር። ብዘይካ’ዚ፡ ናይ ቅድም 
ዓላሚ ሃገራዊት ጋንታ እስጳኛ - ሉዊስ 
ኤርኒከ፡ ኣሰልጣኒ ክለብ ፉልሃም - ማርኮ 
ሲልቫን ኣሰልጣኒ ክለብ ብሬንትፍሮድ 
- ቶማስ ፍራንክን፡ ኣብ ራዳር ዳኒ ለቪ 
ከምዘለዉ እዩ ዝእመን።
  ይዅን እምበር፡ ኣብ ካልኣይ ዲቪዥን 

ኵዕሶ እግሪ ዓዲ እንግሊዝ (ሻምፕዮን ሺፕ) 
ንክለብ በርንለይ መሪሕነት ኣትሒዙዋ 
ዘሎ - ቪንሰንት ካምፓኒ፡ ንለቪ መሲጥዎ 
ከምዘሎን፡ ኣብዚ እዋን መሪሕ ሕጹይ 
ኮይኑ ተቐልቂሉ ምህላዉን - ጋዜጣ 
ዘ ሳን ተረድእ። ብመሰረት እዛ ጋዜጣ፡ 
ካምፓኒ፡ ኣብዚ ሰሙን ጥራይ ኣቑጺሩ 
ዘሎ ናጻ ናይ ስራሕ ቦታ ናይ’ዛ ክለብ 
ተገዳስነት ኣሕዲሩ ኣሎ። 
  እንተኾነ፡ ትማሊ ኣብ ሰዓታት ድሕሪ 

ቀትሪ ኣብ ዝወጸ ዜና፡ ካምፓኒ፡ ኣብ 
በርንለይ ሕጉስ ከምዘሎ ተዛሪቡ። ኣብዛ 
ጋንታ ንነዊሕ ዝጠመተ ፕሮጀክት/ዕላማ 
ከምዘለዎ ዘነጸረ - ካምፓኒ፡ “ እዚ እዩ 
ስርሐይ። እዚ ጥራይ ከኣ እዩ ዘገድሰኒ።” 
ኢሉ። በዚ ከኣ፡ ራዳር ቶተንሃም ተወሳኺ 
ኮለላ ክትገብር ቀሲቡዋ ኣሎ። 
  ኣብ 2020 ካብ ጸወታ ኵዕሶ እግሪ 

ጥሮታ ዝወጸ - ካምፓኒ፡ ኣብቲ ዝወሓደ 
ግጥማት ጥራይ ተሪፉዎ ዘሎ ውድድር 
ሻምፕዮን ሺፕ፡ ንበርንለይ ብናይ 13 
ነጥቢ ፍልልይ ኣብ ቅድሚት ሰሪዑዋ 
ይርከብ። በዚ ከኣ፡ እዛ ጋንታ፡ ንዓመታ 
ናብ ፕሪመር ሊግ ክትሓኵር ልዑል 
ተኽእሎ ኣለዋ። 
  እዚ ከምዚ’ሉ እንከሎ፡ ቶተንሃም፡ 

ክሳብ ቀዋሚ ኣሰልጣኒ እትቘጽር፡ ሰኑይ 
ምሸት ኣንጻር ኤቨርተን ኣብ ዘለዋ ጸወታ 
ብምክትል ኣሰልጣኒ - ክሪስቲያን ስተሊኒ 
ክትምራሕ እያ።

ማን ሲቲ - ሊቨርፑል
ብሰንኪ ኣህጉራዊ ግጥማት ንኽልተ ሳምንቲ ኣቋሪጹ ዝጸንሐ ፕሪመር ሊግ፡ ሎሚ 

ብሸውዓተ ግጥማት ኣብ ዝቕጽለሉ፡ መመወሲት እዛ ዕለት እትኸውን ጸወታ - ማን ሲቲን 
ሊቨርፑልን፡ ብኣጋኡ ልዑል ቆላሕታ ረኺባ ኣላ። 
 ሲቲን ሊቨርፑልን፡ ዝሓለፈ ዓመት ቀዳመይቲን ካልአይቲን ኮይነን ውድድረን ምዝዛመን 

ይዝከር። እንተኾነ፡ ዛጊት ኣብዛ ወቕቲ ዝተፈልየ ዕላማ ሒዘን ይጐዓዛ ኣለዋ - ማን ሲቲ ምስ 
ብመራሒት ኣርሰናል ተነጺፉላ ዘሎ ፍልልይ ንምጽብባብ እንኽትቓለስ፡ ሊቨርፑል ግና፡ ናብ 
ላዕለዎት ኣርባዕት ክለባት ንምውዳእ እያ ትጋደል ዘላ።
 ጽዋኣት - ፕሪመር ሊግ፡ ሻምፕዮንስ ሊግን ኤፍ ኤካፕን ንምዕታር ኣብ ሰለስተ ግንባራት 

ተሰሊፋ ዘላ ማን ሲቲ፡ ኣብ ናይ መወዳእታ ሽዱሽተ ዝተፈላለዩ ግጥማት ነጥቢ ከየጥፈአን። 
ብተኸታታሊ ከኣ፡ ንኣርቢ ሌፕዚግ 7ብ0፡ ንበርንለይ 6ብ0 ብገፊሕ እየን ሎሚ ኣንጻር 
ቀያሕቲ ክትፋለም። ሃላንድ፡ ኣብዘን ክልተ ግጥማት ሸሞንተ ሸቶታት ምምዝጋቡ ይፍለጥ።
 ይኹን እምበር፡ ሲቲ፡ ኣንጻር ምስ ሊቨርፑል ኣብ እተካይዶ ጸወታ ከምዝኸብዳ ናብ 

ዝሓለፈ ግጥማት ብምጥቃስ ተንተንቲ የረድኡ። ሲቲ፡ ዝሓለፈ ዓመት ወርሒ ታሓስስ 
ንሊቨርፑል ኣብ ካራባኦ ካፕ 3ብ2 ቅድሚ ምርታዓ፡ ኣብ ሓሙሽተ ተኸታተልቲ 
ግጥማት ክትስዕራ ተኣጊማ ነይራ። ኣብ መኽፈቲ እዚ ውድድር ኣብ ካሙኒቲ ሼድል 3ብ1 
ክትሰዓር እንከላ፡ ኣብ ቀዳማይ እግሪ እዚ ውድድር ከኣ፡ 1ብ0 ስዒራታ እያ - ሊቨርፑል። 
እዚ እናኾነ ግና፡ ኣብዛ እዋን ሊቨርፑል ኣብ ሕማቕ ኣቓዉማ ብምህላዋ፡ ብዓንደ ርእሱ ከኣ፡ 
ሲቲ፡ ምስ ኣርሰናል ዘለዋ ናይ ሸሞንተ ነጥቢ ፍልልይ ከተጸብብ ናይ ሓይለቦኣ ክትዕወተላ 
ስለእትግመትን ዝለዓለ ናይ ምዕዋት ሚእታዊት ተዋሂቡዋ ኣሎ - 50.9።
 ቅድሚ 12 ኣዋርሕ (ኣብ ወቅተ ስፖርት 2021-22) ኣብ ኣርባዕተ ዋናጩ ክቓለስ 

ዝነበረን፡ ጽዋኣት ኤፍ ኤካፕን ካራባኦ ካፕን ዝዓተረትን ሊቨርፑል ብመንጽሩ፡ ኣብዛ 
ዓመት ኣይግድን ምህላዋ ይፍለጥ። ወላ̀ ኳ፡ ኣብ ልዕሊ ማን ዩናይትድ 7ብ0 ብምዕዋት 
ናብ ንቡር ብቕዓት ተመሊሳ እንተተባህለላ፡ ብቦርንማዝን 1ብ0 ብሪያል ማድሪድ ድማ 
ካብ ሻምፕዮን ሊግ ብምግላፋ ግና፡ ጌና ኣታውን ወጻእን ብቕዓት እያ ተንጸባርቕ ዘላ። 
ሊቨርፑል ኣብዛ ጸወታ ናይ 22.7 ሚእታዊት ናይ ምዕዋት ተኽእሎ ተዋሂብዋ ኣሎ።
• ህሉው ጥዕና ተጻወትቲ• ህሉው ጥዕና ተጻወትቲ
 ናይ ሸቶ ማሽን ሲቲ - ሃላንድ፡ ብሰንኪ መጉዳእቲ ካብ ኣህጉራዊ ግጥማት ምእላዩ 

ዝፍለጥ ኮይኑ፡ ነዛ ጸወታ ንምርኻብ ከኣ፡ ምስ ግዜ ይቐዳደም ኣሎ። እንተ ዝሓለፈ ሰሙን 
መብጣሕቲ ዘካየደ ፎደን ግና፡ ንኣስታት ኣርባዕተ ሳምንቲ ካብ ጸወታ ክርሕቕ እዩ።
 ብወገን ሊቨርፑል፡ ንኣስታት ሽዱሽተ ኣዋርሕ ካብ ሜዳ ተኣልዩ ዝነበረ - ሉዊስ 

ዲያዝ፡ ኣብዛ ጸወታ ኣብ መንበር ተቐየርቲ ክርአ ይግመት። ኣብ ኣህጉራዊ ግጥማት ኣብ 
ዓንካር ዓንኻሪቶኡ ሕክምና ሃገዝ ዝተገብረሉ - ኑነዝ፡ ምስ ሳላሕ ጋክፖን ኣብ ቅድሚት 
ክህሉ ይእመት። ኣልካንትራ፡ ባጃሰቲክን ራምሳይን ግና ብሰንኪ ዝተፈላለያ ማህረምቲ 
ኣይኽህልዉን እዮም።

መደብ ጸወታ
ሎሚሎሚ

  ዋንጫ ናጽነት ኵዕሶ እግሪ ደቂ-ኣንስትዮ 
ዞባ ማእከል 

 ኩባንያ ሰገን ኣንጻር ገጀረት 12፡00 ድ.ቀ
 ኢንሹራንስ ኣንጻር በሪኽ 2፡00 ድ.ቀ
 ጎዳይፍ ኣንጻር ሰምበል 4፡00 ድ.ቀ

***
ኵዕሶ ሰኪዐት ዞባ ማእከል 3ይ ዲቪዥን

ኣሰር - ኣማዞን 2፡30 ድ.ቀ
ኣልጌን - ኤይ.ኤስ.ኤም1 3፡30 ድ.ቀ
ኤይ.ኤስ.ኤም1 - ተስፋ 4፡30 ድ.ቀ

***
ፕሪመር ሊግፕሪመር ሊግ

ማን ሲቲ - ሊቨርፑል 2፡30 ድ.ቀ
  ሰዓት 5፡00 ድ.ቀ
ቦርንማውዝ - ፉልሃም 
ኖቲንግሃም - ዎልቨስ 

ክሪስታል ፓላስ - ሌስተር ሲቲ
ኣርሰናል - ሊድስ 

ብራይቶን - ብሬንትፎርድ 
ቸልሲ - ኣስቶን ቪላ 7፡30 ምሸት

*** 
ቡንደስሊጋቡንደስሊጋ

ባየር ሙኒክ - ቦሩሽያ ዶርቱመንድ 7፡30 
ምሸት
***
ላ̀ ሊጋላ̀ ሊጋ 

ኢልቸ - ባርሴሎና 10፡00 ምሸት
***
ሰሪ̀ ኣሰሪ̀ ኣ

ኢንተር ሚላን - ፊዮረንቲና 7፡00 ምሸት
ጁቬንቱስ - ሀላስ ቬሮና 9፡45 ምሸት

 ኣብዚ ካብ ኩለን ዞባታትን ክለብ 
ደንደን ሚኒ/ምክልኻልን ዝተዋጽኡ ተካእቲ 
ኣትሌታት ዝሳተፉሉ ዘለዉ ሃገራዊ ውድድር፡ 
ትማሊ፡ ናይ 3000 ሜትሮን ዝላ መሬትን ናይ 

ፍጻመ ውድድራት ኣአንጊዱ ነይሩ።
 በዚ መሰረት፡ ኣብ 3000 ሜትሮ ደቂ-

ንስትዮ - ማርያ ዓሊ፡ ሰሳኒት ሓይልኣብን 
ዲያና ሽሻይን ካብ ማእከል ተኸታቲለን 
ክዕወታ እንከለዋ፡ ኣብ ተመሳሳሊ ውድድር 
ደቂ-ተባዕትዮ ድማ፡ ዮቢኤል ዘርኢትን እሰይ 
ሃብቶምን ካብ ማእከል፡ ፍቓዱ ገብረስላሴ - 
ደቡብ ዕዉታት ኮይኖም። 
 ኣብ ውድድራት ዝላ መሬት፡ ስኒት 

ሳምሶንን ሰላማዊት ሳሙኤልን - ዓንሰባ፡ ሜሪ 
በርሀ ካብ ማእከል ኣብ ናይ ደቂ ኣንስትዮ 
ክዕወታ ከለዋ፡ ዑመር ዓብደላ - ዓንሰባ፡ ናኦድ 
ተስፋጋብር - ማእከል፡ ፈረጅ ሳርዴላ - ጋሽ-
ባርካ ኣብ ናይ ደቂ ተባዕይቶ ዕዉታት ናይ’ዚ 
ሃገራዊ ውድድር ኮይኖም። 
 እዚ ውድድር፡ ሎሚን ጽባሕን ብዝተፈላለዩ 

ናይ መጻረዪን ናይ ፍጻመን ውድድራት 
ቀጺሉ ዝውዕል ኮይኑ፡ ኣፍቀርቲ ኣትሌቲክስ 
ተረኺቦም ክከታተልዎ፡ ሃገራዊ ፈደረሽን 

ብሪጣንያ፡ ናብ ንግዳዊ ስምምዕ ‘ትራንስ-ፓሲፊክ’ ትጽንበርብሪጣንያ፡ ካብ ሕብረት ኤውሮጳ 
ድሕሪ ምውጽኣ፡ ኣብቲ ዞባ ዘለዋ ርክብ 
ንምዕማቝን ዓለማዊ ንግዳዊ ምትእስሳር 
ንምምዕባልን ኣብ እትጽዕረሉ ዘላ እዋን፡ 
ናብ ንግዳዊ ስምምዕ ትራንስ-ፓሲፊክ 
ክትጽንበር ከምእተሰማምዐት ኣፍሊጣ።
ብሪጣንያ ኣብ 2020 ካብቲ ሕብረት 

ድሕሪ ምውጽኣ፡ ዓለማዊ ንግዳዊ ርክብ 
ንምምስራት፡ ኣብተን ብጂኦግራፊያዊ 
ኣቀማምጣአን ካብኣ ርሒቐን ዝርከባ 
ብቑጠባ ዝበልጸጋ ሃገራት ከተተኵር 
ምጽናሓ ጸብጻባት የመልክቱ።
በዚ ድማ፡ እታ ሃገር ናብቲ ንጃፓንን 

ኣውስትራልያን ዘጠቓልል ንግዳዊ 

ስምምዕ ዝተጸንበረት ሓዳስ ኣባል ኮይና 
ኣላ።
ንግዳዊ ስምምዕ ትራንስ-ፓሲፊክ፡ 

ን11 ሃገራት ማለት ብሩነይ፡ ካናዳ፡ ቺለ፡ 
ማሌዥያ፡ ሜክሲኮ፡ ኒውዚላንድ፡ ፔሩ፡ 
ሲንጋፖርን ቬትናምን ዝሓቍፍ ምዃኑ 
ይሕበር። 
ሓፈሻዊ ጽልዋ ናይቲ ንግዳዊ ስምምዕ 

ትሑት ክኸውን ከምዝኽእል እኳ 
እንተተገልጸ፡ ብሪጣንያ ግን፡ እቲ ኣብ 
እታው ማካይን፡ ጸባን ውጽኢት ጸባን 
ንዝሕተት መጠን ቀረጽ ዝቕንስ ንግዳዊ 

ስምምዕ፡ ኣብ ዝተናውሐ እዋን ንቑጠባኣ 
ዓመታዊ ብ1.8 ቢልዮን ፓውንድ (2.2 
ቢልዮን ዶላር) ከምዘዕብዮ እያ ትገልጽ።
ብተወሳኺ፡ ካልኦት ሃገራት ናብቲ 

ስምምዕ ምስ ዝጽንበራ’ውን፡ መጠን 
ዕብየት ቁጠባኣ ካብዚ ዝተጠቕሰ ንላዕሊ 
ክኸይድ ከምዝኽእል፡ እታ ሃገር ትሕብር። 
ብሪጣንያ፡ ምስ ሕብረት ኤውሮጳ 

ድሕሪ ምፍታሓ፡ ምስ ኣውስትራልያን 
ኒውዚላንድን ሓድሽ ንግዳዊ ስምምዓት፡ 
ኣብ 2020 ድማ ምስ ጃፓን ናጻ ንግዳዊ 
ስምምዕ ከምዝኸተመት ኣይርሳዕን።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

መክሲኮ - ሰራሕተኛታት መዳጎኒ ስደተኛታት ይኽሰሱ

ኣብ ሰሜናዊ ክፋል መክሲኮ ኣብ 
ዝርከብ ማእከል መዳጎኒ ስደተኛታት 
ድሕሪ ዘጋጠመ ሓደጋ ባርዕ፡ ሓለውትን 
ሓለፍቲን ናይ’ቲ መዳጎኒ ብገበናት 
ቅትለት ክኽሰሱ ከምዝኽእሉ ተገሊጹ።
ድሮ’ውን ነቲ ናይ ቅትለትን 

ምዕናው ንብረትን ገበናት ንምጽራይ 
ኣብ ልዕሊኦም መርመራታት ክካየድ 
ጀሚሩ ከምዘሎ፡ ነቲ ጉዳይ እትክታተል 
ዘላ ኣኽባር ሕጊ ናይ’ታ ሃገር ሓቢራ።
መንግስቲ መክሲኮ ነቲ መርመራ 

ዘካይድ ዘሎ፡ ሓደ ካብቲ ሓደጋ ዝደሓነ 
ናይ ዓይኒ ምስክር፡ እቲ ባርዕ ኣብ 
ዝተኸሰተሉ እዋን፡ ሓያሎ ካብ’ቶም 
ስደተኛታት ኣብ ሸላታት ተዓጽዮም 
ከምዝነበሩ ድሕሪ ምግላጹ እዩ።
እቲ ናይ ዓይኒ ምስክር ንጋዜጠኛታት 

ኣብ ዝሃቦ ሓበሬታ፡ “ካብ’ቶም ሓለፍቲ 
ይኹን ሓለውቲ፡ ነቶም ኣብ ውሽጢ 
ተዓጽዮም ዝነበሩ ስደተኛታት ማዕጾ 
ንምኽፋት ዝኾነ ስጉምቲ ኣይወሰዱን” 
ክብል ኣረዲኡ።
ብተወሳኺ፡ ኩሎም ግዳያት ናይቲ 

ሓደጋ ደቂ-ተባዕትዮ ብምዃኖምን፡ 
እቶም ሓለፍቲ ኣብቲ መዳጎኒ ንዝነበራ 
ደቂ-ኣንስትዮ ስደተኛታት ጥራይ ንደገ 
ክወጻ ብምፍቃዶምን፡ እቲ ጉዳይ 
ደይ መደይ ኢልካ ዝተገብረ ክፍኣት 
ከይከውን ተሰጊኡ ከምዘሎ ተገሊጹ። 
እቶም ስደተኛታት ናብ ሃገሮም 

ክጥረዙ ምዃኖም ምስ ተሓበሮም 
ከም መርኣያ ተቓውሞኦም ፍርናሽ 
ብምንዳድ ባርዕ ከምዝወልዑ እዩ 
ዝግለጽ ዘሎ።

ህንዲ - 35 ሰባት ኣብ ዒላ ጥሒሎም
ኣብ ህንዲ፡ ሽፋን ናይ ሓደ ኣብ ውሽጢ 

ቤት-መቕደስ ዝርከብ ዒላ ብምፍራሱ፡ 
ብውሕዱ 35 ሰባት ክሞቱ እንከለዉ፡ 
ካልኦት ሓያሎ ድማ ከምዝቖሰሉ ሰበ-
ስልጣን እቲ ከባቢ ገሊጾም።
እቲ ሓደጋ፡ ኣመንቲ ኣብቲ ቤት-

መቕደስ ተኣኪቦም ሃይማኖታዊ በዓል 
ኣብ ዘኽብሩሉ ዝነበሩ እዋን ከምዘጋጠመ፡ 
እቶም ሰበ-ስልጣን ወሲኾም ሓቢሮም።
እቲ ሽፋን ምስ ፈረሰ፡ ኣብ ልዕሊኡ 

ዝነበሩ ብዓሰርተታት ዝቑጸሩ ሰባት 
ምስኡ ናብቲ ዒላ ከምዝኣተዉን በቲ ናቱ 
ፍርስራስ ከምእተጸቕጡን ድማ፡ ሓላፊ 
ፖሊስ ናይ’ቲ ከባቢ ገሊጹ።
ፖሊስ ነቲ ጉዳይ ኣመልኪቱ ኣብ ዝሃቦ 

ሓበሬታ፡ ኣገልገልቲ እቲ ቤት-መቕደስ፡ 
ቅድሚ ገለ ዓመታት ካብቲ ዒላ ማይ 
ምቕዳሕ ኣቋሪጾም ከምዝጸንሑን፡ ንኣፍ 
እቲ ዒላ ድማ ውሕስነት ብዘይብሉ 

ነገራት ሸፊኖሞ ከምዝነበሩን ኣረዲኡ።
በዚ ድማ፡ እቲ ሽፋን ንሚዛን እቶም 

ሰባት ክጻወሮ ብዘይምኽኣሉ ከምዝፈረሰ 
ወሲኹ ገሊጹ።
ኣብ ዝሓለፈ ጥሪ፡ ኣገልገልቲ እቲ ቤት-

መቕደስ ንሽፋን እቲ ዒላ ከልግስዎ እኳ 
ተሓቢሩዎም እንተነበረ፡ ነቲ ሓበሬታ ግን 

ዕሽሽ ኢሎሞ ከምዝጸንሑ፡ ‘ታይምስ 
ኦፍ ኢንዲያ’ ዝተባህለት ጋዜጣ ህንዲ 
ጸብጺባ።
ኣብ ህንዲ ብሰንኪ ድኹም ህንጸትን 

መምርሒ ትሕተ-ቅርጺ ዘይምኽባርን፡ 
ምፍራስ ህንጻታት ልሙድ ተርእዮ 
ምዃኑ ይሕበር።

ባይቶ ቱርኪ፡ ፊንላንድ ናብ ኔቶ ክትጽንበር ፈቒዱ
ባይቶ ቱርኪ፡ ፊንላንድ ናብ ወተሃደራዊ 

ኪዳን ሰሜን ኣትላንቲክ (ኔቶ) ክትጽንበር 
ዝፈቅድ እማመ ዝሓለፈ ሓሙስ 
ከምዘጽደቐ ተገሊጹ።
በዚ ድማ፡ ቱርኪ፡ ንሃንጋሪ ተኸቲላ እታ 

ናይ መወዳእታ ንሕቶ ኣባልነት ፊንላንድ 
ኣብቲ ኪዳን ካብ ዝተቐበላ ኣባላት ኔቶ 
ኮይና ኣላ።
ፕረዚደንት ቱርኪ ረሲፕ ጣይብ 

ኤርዶጋን ኣብ ዝሃቦ መግለጺ፡ ፊንላንድ 

ኣብ ምቅላስ እቶም ሃገሩ ‘ኣሸበርቲ’ 
ኢላ እትጽውዖም ዕጡቓት ኩርዳውያን 
ኣብ’ዚ ወርሒ’ዚ ጭቡጥ ስጉምቲ 
ድሕሪ ምውሳዳ፡ ቱርኪ ኣባል እቲ ኪዳን 
ክትከውን ከምዝፈቐደት ሓቢሩ።
ድሕሪ እቲ ብባይቶ ቱርኪ ዝተዋህበ 

ድምጺ፡ ፕረዚደንት ፊንላንድ ሳውሊ 
ኒኒስቶ፡ ሃገሩ ናብ ኔቶ ንምጽንባር 30 
ኣባላት እቲ ኪዳን ንዝገበርኦ ጻዕሪ ሞጒሱ።
ፕረዚደንት ሳውሊ ብተወሳኺ፡ “ኩለን 

ኣባል ሃገራት ንዝገበርኦ ደገፍ ከመስግን 
እደሊ፣ ፊንላንድ ንጸጥታ ናይቲ ኪዳን 
ብተወፋይነትን ብቕዓትን ክትሰርሕ እያ” 
ክብል ብትዊተር ኣብ ዝዘርግሖ መግለጺ 
ሓቢሩ።
እዚ ከምዚ’ሉ እንከሎ፡ ሽወደን ናብቲ 

ኪዳን ክትጽንበር እትገብሮ ዘላ ጻዕሪ፡ ዛጊት 
ብቱርኪን ሃንጋሪን ደገፍ ከምዘይረኸበ 
ይንገር ኣሎ።
ፊንላንድን ሽወደንን፡ ካብ ዝሓለፈ 

ዓመት ጀሚረን ናብቲ ወተሃደራዊ 
ኪዳን ንምጽንባር ሕቶ ከቕርባ ምጽናሐን 
ይዝከር።

“ፍርቂ ካብ ንግዳዊ ንጥፈታት ዓለምና ኣብ ኤስያ ይካየድ ኣሎ” ተባሂሉ
ቻይና ወሳኒት ማእከል ንግዳዊ 

ንጥፈታት ኤስያ ኮይና ኣብ ዘላትሉ 
እዋን፡ ዳርጋ 50 ሚእታዊት ካብ ዓለማዊ 
ንግዲ ኣብታ ኣህጉር ይካየድ ከምዘሎ፡ 
ኣህጉራዊ ማዕከን ገንዘብ ኣብ ዘውጸኦ 
ጸብጻብ ሓቢሩ።
እቲ ማዕከን ኣብቲ ዘውጸኦ ሓዲሽ 

ቁጠባዊ ትንበያ፡ ኣብ 2023፡ ቁጠባዊ 
ዕብየት ዓለምና ካብቲ ኣብ 2022 ትጽቢት 
ተገይሩሉ ዝነበረ ናይ 3.4 ሚእታዊት 
ዕብየት ብምጉዳል፡ 2.9 ሚእታዊት ጥራይ 
ክበጽሕ ከምዝኽእል ኣሚቱ።
ብሳላ ንግዳዊ ውህደት፡ ኣብ ዝሓለፉ 

40 ዓመታት ቁጠባ ዓለም ብሰለስተ 
ዕጽፊ ከምዝወሰኸ ዘዘኻኸረ ኣህጉራዊ 
ማዕከን ገንዘብ፡ ኣብዚ እዋን’ዚ ንዝርአ 
ዘሎ ዘይርጉጽነት ንምግታእ፡ ኣብ 
መንጎ ሓንጸጽቲ ፖሊሲ ምትሕብባርን 
ምትሕግጋዝን ክህሉ ጻውዒት ኣቕሪቡ።
ቻይና፡ ካብ ግዜ ናብ ግዜ ምስ ሓያሎ 

ሃገራት ንግዳዊ ሽርክነት እናፈጠረ 
ብምምጽኣ፡ ኣብ ውሽጢ ሒደት 
ዓመታት ልዑል ቁጠባዊ ኣስታት 800 
ሚልዮን ዜጋታታ ካብ መስመር ድኽነት 
ከምእተላቐቑ ድማ፡ ወሲኹ ኣመልኪቱ። 
ቻይና ኣብዚ እዋን ኣኻዕቢታቶ ብዘላ 

ጃምላ ዘቤታዊ እቶት፡ ብደረጃ ዓለም 
ንኣመሪካ ተኸቲላ ካልአይቲ ዝዓበየ ቁጠባ 
እትውንን ሃገር ኰይና ከምዘላ፡ ጸብጻባት 
ይሕብሩ።

